
Кенгешле

Элли тиширыуланы  
къыйынларына – 
бийик багъа

10 бет

Жамауат айтыргъа 
базынмагъанны 
театр ачыкълайды

4 бет

«Ырысхы бошду, жюрек 
жылыулукъда бла 
адамлыкъдады насып!»

9 бет

«Бюджет ишчилеге 6 жылны ичин-
де хакъларын 10 процентге кётюре-
биз. Аны бла бирге уа иш хакъ тёлеу-
ню фондуну къолайы да ёседи. 2021 

жылда ол 15,6 миллиард сом болгъан 
эсе, быйыл эки кереге асламды – 32 
миллиард. Фондха жаланда быйыл 
3,2 миллиард сом къошулгъанды. 

Бюджет организациялада ишлеген-
леден 40 минг адамны иш хакълары 
ёсгендиле.

Къырал эмда муниципал жумушла 
бла жалчытыуну юсюнден айтханда, 
аны бек уллу ёлчеми бюджет бёлюм-
ге жетеди. Ол себепден учреждени-
ялада уруннганладан бютюн уллу 
жууаплылыкъ изленеди.

 Къырал эмда муниципал власть 
органлагъа, тюрлю-тюрлю организа-
циялагъа тилекле эмда тарыгъыула 
Къырал жумушланы порталыны неда 
МФЦ-ны юслери бла келедиле. Бый-
ылны 9 айында 593 минг жумуш тын-
дырылгъанды, миллиондан артыкъ 
тилек бла тарыгъыу тюшгенди. Аны 
бла бирге республикада жашагъан-
ланы араларында аланы тилеклерине 
бла тарыгъыуларына къарау жаны 
бла ишни къуралыу халына, аны эсе-
плерине да ыразы болгъанланы саны 
уллулай къалады. 

Алай ёсюуню, игилендириуню да 
чеги жокъду. Ол себепден халкъны 
жумушларын тынгылы толтурууну 
селейтмезге, бийик жетишимлеге 
итинирге, аны ючюн а цифралы 
амалланы да онг болгъаны къадар 
хайырланыргъа буюргъанма», – деп 
жазгъанды Казбек Коков МАХ-да 
каналында.

КъМР-ни Башчысы Казбек 
Коков РФ ни Регионланы ай-
нытыу правительстволу комис-
сиясыны президиумуну жый-
ылыууна къатышханды, деп 
билдириледи республиканы 
оноучусуну MAX-да каналында. 

Жыйылыуну кезиуюнде 2026-2027 
жыллада кюз-къыш кезиуге хазырла-
ныу, аны тийишлисича ётдюрюуге эм 
журтланы ишлеу бла инфраструкту-
раны айнытыу соруула сюзюлгендиле. 
Къабарты-Малкъарда жылыу берген 
кезиуге октябрьни ал кюнлеринден 
окъуна хазыр болгъандыла, айны он-
бешинден тебиреп районланы бла ша-
харланы асламысында жылыу берген 
кезиу башланнганды.

Кёп фатарлы юйлени мюлклерин 
жюрютген биригиуле, жылыу бла жал-
чытхан компанияла бла бирлешип, 
быргъыланы ичлерин суудан толтуруп, 
къалай ишлегенлерине къарайдыла.  

Районлада бла шахарлада сау кюнню 
ичинде хазырлыкъда тургъан авария-
диспетчер службала къуралгъандыла. 
Аварияла болгъан кезиуле чыкъсала,  
мычымай ишлени бардырыргъа  адам-
ла эм онгла да бардыла. Энергетика 

бла байламлы биригиуледе аварияланы 
кезиулеринде хайырланыучу къысты-
рыкъ материалла, запас керекле эм 
тийишли оборудованияла бла жалчы-
тылыннгандыла.  

Андан сора да, жылыу кезиуню чыр-
маусуз ётдюрюрча электрокюч бла эм 
табийгъат газ бла жалчытхан бириги-
уледе да тийишли ишле этилгендиле, 
деп айтылады билдириуде.

«Ёсюуню, игилендириуню да чеги жокъду»

Жылыу берген кезиуню чырмаусуз ётдюрюрча 

КъМР-ни Башчысы Казбек Коков, бюджет бёлюмню ишчиле-
рини, къырал эмда муниципал къуллукъчуларыны хакъларын 
кётюрюу, жамауатыбызны къырал эмда муниципал жумушла бла 
бютюн тынгылы жалчытыу жаны бла белгиленнген мадарла къа-
лай толтурулгъанларына жоралап, кенгеш бардыргъанды.

 Къабарты-Малкъарда бюйрекни сакълау 
жаны бла  СКФО-да биринчи бийик техноло-
гиялы операция этилгенди.

Республиканы Хирургия арасыны врачлары 
ишлеуюн тохтатыргъа къоркъуу тюшюп тур-
гъан бюйрекни сакълаялгъандыла. 

29-жыллыкъ эр киши врачлагъа бели бир 
бек аурутханына тарыгъып келгенди. Тинтиуле 
бардырылгъанда, уллулугъу 3 сантиметрге 
жетген аневризмасы болгъаны ачыкъланнган-
ды. Ол атылыргъа жетип тура эди.

Операция жетишимли ётгенди: бюйрекге 
къан барырча этилгенди эмда аны кетерирге 
тюшмегенди. Операциядан сора саусузну 
халы игиден-иги бола баргъанды, бир ыйыкъ-
дан а ол юйюне ашырылгъанды.

Къабарты-Малкъарда саулукъ сакълауну 
бёлюмю айнып баргъаныны хайырындан  
къыйын операцияла регионну кесинде барды-
рыладыла – саусузлагъа федерал араладан 
болушлукъ излерге керек тюйюлдю, деп бил-
дириледи КъМР-ни Башчысыны Администра-
циясыны МАХ-да каналында.

Республиканы врачларыны 
жетишимлери

https://max.ru/
id725009184_gos4



Барамтада жашагъан  Заммаланы Жансурат «Заман» газетни  окъ-
угъандан сора да, жыйгъанлай турады. Ол ана тилибизде чыкъгъан 
жангыз газетге 1972 жылдан бери жаздырып келеди. Аны жашы Магомет 
а Тырныауузда, Быллымда, Барамтада, Огъары Малкъарда, Нальчикде 
кёплеге «Заманны» жаздырып, ала газетни алып турурча этеди.

– Туудукъла: «Ынна, газетинги келтиргендиле!» – деп, къууанч тыпырлы 
болуп, алып келедиле. Ала  почтальонубуз газетни келтиририн сакълап 
туруучуму, сюйюп да окъуучуму биледиле, – дейди Жансурат. 

Ол таулу къызларыбызны, жашларыбызны жетишимлерини юсле-
ринден, тамата тёлю айтыучу эрттегили хапарланы  окъургъа бютюн бек 
сюйгенин да айтады. 

– Жаш тёлю тауча сёлешмейди, деп айтыргъа ёчбюз. Кёресиз, ту-
удугъум Таубий, манга эришип, газетни окъуп башлагъанын, – дейди 
огъурлу ынна. – Алай  эте турса, ана тилин да билир. Башхала да туу-
дукъларына быллай юлгю кёргюзтсюнле. Сабий абадандан кёргенни 
этеди. Ол себепден газетге жазылып, къуру аппала бла ыннала угъай, 
саулай юйюр окъургъа керекди. Газетибиз халкъыбызгъа иги хапарла 
билдиргенлей турсун».

Суратны МАМАЙЛАНЫ Алий алгъанды.

 Тюбешиу

САЙЛАУ ЖУМУШЛА 
Биринчиден, парламентарийле КъМР-ни 

Айырыу комиссиясыны келечисин сайлагъ-
андыла. Законла жарашдырыу эм жер-
жерли самоуправленияны соруулары жаны 
бла комитетни башчысы Борис Мальбахов 
ангылатханыча, быйыл декабрьде КъМР-ни 
Айырыу комиссиясыны ишчи болжалы тау-
усулады эмда  аны жангы къауумун къурау 
жумушла башланнгандыла.

 Аланы жартысын Парламент къабыл 
кёрлюкдю, ол санда РФ-ни Ара айырыу 
комиссиясыны кандидатурасын да. Алай 
бла федерал комиссиягъа Ксения Сунди-
еваны   кёргюзтюрге оноу этилгенди. Ызы 
бла ол КъМР-ни Айырыу комиссиясыны оноу 
чыгъарыргъа эркинлиги болгъан келечисине 
сайланырыкъды. 

Жыйылыуда «Айырыула эм референдум-
ла бла байламлы республикалы законлагъа 
тюзетиуле кийириуню юсюнден» республи-
каны законну проектине  къаралгъанды. Ол 
федерал излемлеге келишдирилгенди. Сёз 
айырыулагъа кандидатланы тизмесин къа-
был кёрюуню низамыны юсюнден барады.

ЗАКОНЛА
Къабарты-Малкъарны районларыны бла 

шахарларыны жер-жерли самоуправление 

органлары ёксюз эм къарар адамлары 
болмагъан инсанланы жашау журтла бла 
жалчытыу эркинликлерин сакълау эмда акъ-
ылбалыкъ болмагъанлагъа осуйлукъ этиу 
жаны бла   къырал жууаплылыкъланы энди 
толтурлукъ тюйюлдюле. Бу жумушла Урунуу 
эм социал къоруулау министерствогъа бери-
ледиле. Ол жаны бла  законну проекти бла 
шагъырей эте, жарыкъландырыу эм илму 
министр Анзор Езаов, бу жумушла РФ-ни 
Президентини  буйрукъларыны эмда акъ-
ылбалыкъ  болмагъанлагъа осуйлукъну иги-
лендириуню концепциясына тийишлиликде 
тамамланнганларын, бу жумушланы иги-
лендирирге бурулгъанларын билдиргенди.  

«Добровольчество (волонтёр къымыл-
даула) бёлюмде болумланы бир низамгъа 
келтириуню юсюнден» законопроектни эмда 
«Физкультура эм спорт жаны бла болумланы 
бир низамгъа келтириуню юсюнден» респу-
бликалы законну 6-чы эм 7-чи статьяларына 
тюзетиулени  сюзюп, депутатла аланы 
биринчи эм экинчи окъулуулада къабыл 
кёргендиле. 

КЪЫЙМАТЛЫ МАДАРЛА
Къабарты-Малкъарны урунуу рыногуну 

2027 жылда энчилигини коэффициенти, 
быйылча, 3,3 ёлчемде сакъланады.  Урунуу 

эм социал къоруулау министр Тогъузаланы 
Тахир ангылатханыча,  Россейге иш излеп 
келген тыш къыраллыла, визасыз низам 
бла, патент жарашдырыргъа керекдиле. Ол 
а инсан алгъан файдасындан аванс тёлеуле 
этгенден сора бериледи.  Законну проектине 
кёре, келир жыл аны ёлчеми 3,3 процент 
боллукъду. 

– Шимал-Кавказ  федерал округда ол ул-
луладан бириди эмда кесини файдалыгъын 
кёргюзтгенди. КъМР-де ич ишле органла 
белгили этген шартлагъа кёре, быйылны 
аллындан бери озгъан 9 айны ичинде 4241 
патент жарашдыргъандыла тыш къырал-
лыла. Ол а былтырдан 19 процентге азды. 
Бюджетге 344 миллион сом тёленнгенди 
– былтырдан 4 процентге аслам. Алай бла 
иш излеп келген тыш къыраллыланы саны 
азайгъан эсе да, бюджетни файдалары 

ёсгендиле, – дегенди министр эмда бу 
мадарла республиканы урунуу рыногуну 
ышаннгылылыгъын сакъларгъа онг берли-
клерин чертгенди. 

БЕГИМНИ БЕГИТИУ  
Парламентарийле, Къабарты-Малкъарны 

Правительствосуну жылны биринчи жары-
мында  республикалы бюджет къалай тол-
турулгъаныны юсюнден отчётуна тынгылап, 
тийишли бегимни къабыл кёргендиле.  

Финансла министр Елена Лисун белгили 
этген шартлагъа кёре, бу кезиуде файдала   

35,9 миллиард сомгъа жетгендиле, ол жыл-
ны планыны 49,7 проценти тенглиди.  Къо-
ранчла 35,2 миллиард сомдан асламдыла. 
Жылны план кёрюмдюлери 46 процентге 
толтурулгъандыла. Казна   697,7 миллиард 
сом профицит бла къуралгъанды. 

Министр айтханыча, ахчаны асламы – 
25,5 миллиард сом – социал жумушлагъа 
къоратылгъанды. Ол а битеу ахчаны 73 
проценти тенглиди. Ол санда энчи аскер 
операциягъа къатышханлагъа бла аланы 
юйюрлерине тёлеулеге 2 миллиард сом 
къоратылгъанды. Бу тёлеуле КъМР-ни Баш-
чысыны Указына тийишлиликде тохташды-
рылгъандыла. Дагъыда ёксюз эм къарар 
адамлары болмагъанланы къауумундан 
инсанланы жашау журтла бла жачытыугъа 
бёлюннген ахчаны ёлчеми кёбейтилип, 438 
миллион сомдан озгъанды.  Аны асламы 

республикалы бюджетден берилгенди. 
Къырал борч 4,6 миллиард сомгъа жете-

ди. Жылны аллындан бери банк кредитле 
алынмагъандыла.  

Кенгешде башха соруулагъа да къарал-
гъанды. Аны ишине КъМР-ни Жамауат 
палатасыны башчысы Хазраталий Бердов, 
КъМР-де Адамны эркинликлери жаны бла 
уполномоченный Зумакъулланы Борис эм 
башхала къатышхадыла. 

ТИКАЛАНЫ Фатима. 

Бюджет – файдалы, урунуу рынокда болум – ышаннгылы  
КъМР-ни Парламентини кезиулю жыйылыуунда депутатла жылны бирин-

чи жарымында республикалы бюджет къалай толтурулгъанын сюзгендиле, 
регионнга иш излеп келген тыш къыраллылагъа урунуу рынокда болумну 
коэффициентин  тохташдыргъандыла. Кенгешни законла чыгъарыучу орган-
ны башчысы Татьяна Егорова бардыргъанды. 

Жазылыу-2027

Газетни эрттегили шуёхуду
Москваны М.Л. Ломоносов 

атлы къырал университетини 
Дуния политика факультетини 
къаууму ишчи жолоучулукъну 
чеклеринде  республикабызда 
болгъанды.

Къонакъланы араларында МГУ-
ну  тыш политиканы информация 
бла жалчытыу жаны бла кафедра-
сыны таматасы Ян Ваславский, 
деканны орунбасары, алим-се-
кретарь Михаил Зайцев, деканны 
кенгешчиси Даниил Кусакин бла 
Дуния цивилизацияланы В.В. Жи-
риновский атлы университетини 
проректору Владимир Шишлов 
болгъандыла. Алагъа  факультетни 
деканы Ольга Александрия баш-
чылыкъ этгенди.

МГУ-ну келечилери КъМР-ни 
Правительствосуну Председатели-
ни орунбасары Марат Хубиев бла 
тюбешгендиле, курортла эм туризм 
министри Аскер Бифов бла ушакъ 
бардыргъандыла. Энчи эс быйыл 3 
июльда факультетни бла министер-
ствону араларында тауусулгъан 
келишимни чегинде байламлыкъ-
ла жюрютюуге бёлюннгенди. Анга 
кёре  туризмде халкъла аралы 
байламлыкъла жаны бла урунн-
ганланы билимлерин ёсдюрюуге, 
культура дипломатияны, цифра 
маркетингни айнытыугъа, бирге 
конференцияланы, форумланы 
ётдюрюуге бютюн уллу магъана 
берилгенди. 

Жууукъ заманда ала ишни тёрт 
жаны бла тамамларгъа келиш-
гендиле: Къабарты-Малкъарны 
къырал органларында ишлеген-
леге къошакъ билим бериу, аланы 
усталыкъларын ёсдюрюу, респу-
бликадан студентлени окъууларын 
бошагъанларындан сора власть 
органлада иш бла жалчытыу, ре-
гионну Правительствосуну къаууму 
бла министрле факультетде лекци-
яла окъурча онгла къурау. 

Андан тышында МГУ-ну келечи-
лери республика солугъанлагъа 
бютюн айбат кёрюнюрча, Къы-
тайдан бла Жууукъдагъы шаркъ 
къыралладан адамла бери сюйюп 
келирча этерге, тыш къыралланы 
посольстволары эмда компания-
лары бла келишимле къураргъа 
болушургъа хазырлыкъларын бил-

диргендиле. «Россейли Кавказ бла 
шагъырейлениу» форумгъа бла 
университетни жангы бёлюмле-
ринде боллукъ жыйылыугъа респу-
бликаны къатышыууну юсюнден да 
сагъынылгъанды.    

Ахырында Ольга Александрия 
республикабызны бла вузну ара-
ларында байламлыкъла офици-
ал келишимле тауусулгъунчу да 
башланнганларын, аланы бусагъ-
атдагъы жолоучулукъларында 
мындан арысында да бирге иш-
леуню юсюнден жангы оюмла 
айтылгъанларын белгилегенди.

 Юч кюнню ичинде бардырыл-
гъан ишни эсеплерине кёре эки жа-
нына да байламлыкъланы бютюн 
тынгылы жюрютюрча эсгертиуле 
этилгендиле.

КУЛЬЧАЛАНЫ Зульфия.

Туризмни айнытыуда – эки жанлы келишимле

Уллу жыйылыу осетин суратлау 
адабиятны мурдорун салгъан Ко-
ста Хетагуровну туугъан кюнюнде 
баргъанын да  белгилерчады. Аны 
къураугъа Россейни Жазыучула-
рыны союзу себеплик этгенди. 
Бу ишни бардырыргъа Россейни 
Жазыучуларыны союзуну Шимал 
Осетия-Аланияда регион бёлю-
мюне таматалыкъ этген Борис 
Хозиев, жазыучу эм кёчюрмечи, 
республиканы маданиятыны сый-
лы къуллукъчусу Залина Басиева, 
Шимал эмда Къыбыла Осетияны 
халкъ артисти Валерий Цариев ар-
тыкъда уллу къыйын салгъандыла.

Тёрт кюнню баргъан форум-
гъа кёп жерледен келген поэтле, 
жазыучула, кёчюрмечиле, алим 
филологла, адабият кесаматчыла 
эм къырал къуллукъчула къатыш-
хандыла. Москвадан  Россейни 
Жазыучулары союзуну регионла 
бла, жаш жазыучула бла ишле-
ген жууаплы секретары Николай 
Иванов эмда аны орунбасары, 
Миллет адабият жаны бла советни 
таматасы, экспертлени къауумуна 
кирген  Валерий Латынин келген-
диле. Тыш къыралны келечилери 
да болгъандыла. 

Къабарты-Малкъардан  ары  
«Минги-Тау» журналны баш ре-
дактору Додуланы Аскер, «Лите-
ратурная Кабардино-Балкария» 
журналны жууаплы секретары, 
жазыучу эм поэт Пётр Хатуев эмда  
жазыучу, публицист Фарида Куда-

ева чакъырылгъан эдиле.
Форумда баргъан ишлени ара-

ларында кёчюрюлген китапланы 
презентациялары да болгъанды. 
Ол маданият байламлыкъланы 
ачыкълагъан бир шартды. Алай 
бла Николай Ивановну  «Когда 
играет флейточка» китабы бла 
шагъырей болургъа онг чыкъ-
гъанды. Аны ана тилине белгили 
осетин жазыучу Изатбек Цомартов 
кёчюргенди. 

Эксперт биригиуню сейир эт-
дирген а Чечен Республиканы Ил-
мула академиясыны президенти 
Джамбулат Умаровну афоризмле 
китабыны кёчюрмеси болгъанды. 
Аны ана тилине поэт эм режиссёр 
Валерий Цариев кёчюргенди. 

Коста Хетагуровну «Осетин 
лира» деген китабын а малкъар 
тилге Мусукаланы Сакинат кёчюр-
генди. Дагъыда осетин жазыучула 
Изатбек Цомартов, Гастан Агнаев, 
Сергей Хугаев эм Мелитон Казита 
жазып, «Хапарла» деген китапны 
презентациясы баргъанды. Аны 
къабарты тилге Фарида Кудаева 
кёчюргенди.

Кёчюрмелеге багъа бере, мил-
лет адабиятла жаны бла ишлеген 
Валерий Латынин ол китапла Рос-
сейни маданият, тил кенглигинде 
миллет энчиликлени сакълау 
жаны бла стратегия кючдюле деп 
белгилегенди. 

Фестивальда тарыхха кирлик 
уллу иш да болгъанды – Шимал 

Осетияда Владикавказда Поэзия-
ны театры ачылгъанды. Аны ючюн  
бу ишни меценаты болгъан Тамер-
лан Мирзоевге ыразылыкъларын 
анда кёпле айтхандыла. 

Поэзия театрны директоруна эм 
баш режиссёруна бирча ыразы-
лыкъда Валерий Цариев салынн-
ганды. Шимал Осетия-Алания 
Республиканы миллет саясат эмда 
тыш байламлыкъла жаны бла 
министри Алан Багиев айтханнга 
кёре, Поэзия театр халкъла аралы 
маданият ушакъланы бардырыр-
гъа, жаш фахмуланы ачыкълар-
гъа, битеу да Шимал Кавказда 
гуманитар байламлыкъланы жый-
ышдыргъан ара боллукъду.

Фестивальны Владикавказ-
да бла Цхинвалда ётгени аны 
географиясы кенгере баргъанына 
шагъатлыкъ этеди. Аны ючюн 
да Тамерлан Мирзоевге ыспас 
этерге тийишлиди. Фестивальны 
ал жылларындан да ол бу ишде 
болушлугъун къызгъанмайды. 

«Цхинвалда фестивальчыла 
Коста Хетагуровну эсгертмесине 
гюлле салгъандыла. Анда баргъан 
«тёгерек столлада» эсде къалыр-
ча сёз айтханланы арасында Юг 
Осетияны Миллет музейини дирек-
тору Мераб Зассеев да барды. Ол 
миллет адабиятланы бирликлерин 
айнытыр, сакълар онгланы юсле-
ринден кесини оюмун айтханды. 

Эсде турлукъ бир иш  да бол-
гъанды - Россейни Жигити Юрий 

Абаев бла тюбешиу. Екатерин-
бургдан келген кёчюрмечи Андрей 
Расторгуев бла Залина Басиева 
белгили офицер бла ушакъла-
рында тарых эсни сакълауда, жаш 
тёлюню Ата журтха сюймекликде 
юйретиуде адабиятны магъана-
сыны юсюнден да айтхандыла. 
Офицер адабият сёз не заманда 
да Ата журтну къоруулаучулагъа 
бек магъаналы болгъанын, ала-
ны тин къарыуларын кючлегенин 
чертгенди.

Форумчула жаш журналистле, 
студентле бла да тюбешгендиле. 
Ала бла суратлау сёзню магъана-
сыны юсюнден Николай Иванов 
тынгылы ушакъ бардыргъанды. 
Башха жазыучула да, ол санда 
Пётр Хатуев, медиа кенглигинде 

орус тилни тазалыгъын сакъла-
уну, ол зат периодика басмада 
къалай баргъаныны юсюнден 
айтхандыла. 

Алан гимназияда, Владикав-
казда эм Цхинвалда школлада, 
лицейледе, бийик билим берген 
окъуу юйледе да болгъандыла 
жазыучула, поэтле. Ала жаш тё-
люге лекцияла окъугъандыла,  
мастер-классла, ушакъла бардыр-
гъандыла.

Алай бла «Осетин лира» атлы III 
халкъла аралы фестиваль сыйлы 
къырал даражагъа чыкъгъанын, 
аны келлик кюнлеге къуллукъ этген 
эксперт эм чыгъармачылыкъ май-
даны болгъанын белгилегенди.

КЕРТИЛАНЫ Сакинат.

 Фестиваль

Бу кюнледе Кавказны маданият жашауунда эсде къалырча иш болгъанды – Влади-
кавказда «Осетин лира» деген аты бла поэзияны III халкъла аралы фестивалы ётгенди. 

Ол Россейни халкъларыны бирлигини жылына аталгъанды. 

Халкъланы бирлешдирген акъ сёз

Батырлыкъны бла махтаулукъну ёмюрлюк юлгюсю
Бабугентни орта школун-

да энчи аскер операцияда 
аскер борчларын толтура ёл-
ген Бёзюланы Альбертге бла 
Мамуколаны Султаннга эсге-
риу къангала  ачылгъанды-
ла. Аны юсюнден Гергъокъ-
ланы Фатима билдиреди. 

Жигит жашлагъа хурмет этерге 
жамауат биригиулени келечи-
лери, биргелерине къуллукъ эт-
генле, жууукълары, тенглери да 
келген эдиле.  Бушуулу митингде 
Черек районну администраци-
ясыны башчысыны орунбаса-
ры Уяналаны Азрет, районну 
ветеранларыны биригиуюню 
таматасы Чеченланы Георгий, 
Бабугентни администрациясыны 
башчысы Мокъаланы Кемран, 
дагъыда башхала кёп жылы 
сёзле айтхандыла. Альберт бла 
Султан урушну биринчи кюнле-
ринден окъуна кеслерини киши-
ликлерин кёргюзтгенлерин, Ата 
журтубузну жалынчакъсызлыгъы 
ючюн жанларын-къанларын 
аямай къазауат этгенлерин,  ант-
ларына ахыр такъыйкъаларына 
дери кертичилей къалгъанларын 
чертгендиле. Ала ёсюп келген 
тёлюге юлгю болгъанлай тур-
лукъдула, дегендиле.

Бёзюланы Анатолийни жашы 
Альберт Бабугентде  1984 жылны 
27 майында туугъанды. Ол устаз-
ларыны, биргесине окъугъанла-
ны да эслеринде сёзюне кертичи 
адамча къалгъанды.

Альберт гитчелигинден спорт 
бла айырмалы кюрешгенди. Жа-
шауунда юйюр къураугъа уллу 
магъана бергенди. 19 жылында 
бир эллиси Мадина бла юйюр 
къурагъанды. Ала элде  юлгюлю 
юйюрледен бирине саналгъан-
дыла. Юч жашы Альбертни баш 
ёхтемлиги болгъандыла. Тама-
та жашы Магомет бюгюнлюк-
де Къабарты-Малкъар къырал  

аграр университетни магистра-
турасында окъуйду. 

Ортанчысы Рамазан да ол 
окъуу юйню студентиди. Спорт 
бла кюрешеди, алчы жерлеге 
тийишли болуп келеди. Гитчеле-
ри Ибрагим а алыкъа  школда 
окъуйду. Ол да, спорт  бла кю-
решип, жетишимлеге итинеди.

2024 жылны июль айында 
Альберт РФ-ни Сауутланнган 
кючлеринде келишимге кёре 
къуллукъ этгенди, ефрейтор 
чында гранатомётчик болгъан-
ды. 2024 жылны октябрь айында 
Раздоловка элни тёгерегинде 
къазауатха Бёзю улу аскер къа-
ууму бла чыкъгъанды. Алай ала 
миномёт отха эмда дронланы 
чабыуулларына тюшгендиле. 
Аякъ тюпде отла чакъгъан ке-
зиуде, кеси жашаууна къоркъуу 
этмей, кишилигин, батырлыгъын 
кёргюзтюп, Альберт биргесине 
къуллукъ этгеннге медицина бо-
лушлукъ берирге кесин атханды. 
Алай анга болушхан кезиуде кеси 
жаралы болуп, жан бергенди.

Мамуколаны А лимжанны 
жашы Султан да Ата журтха 

къуллукъ этиуню сайлагъанды. 
Ол 2005 жылда Бабугентни орта 
школун бошагъанды. Жашауун-
да эки жашын бек багъалагъан-
ды. Тамата жашына жети жыл, 
гитчесине уа  эки жыл болады.

Султан энчи аскерде къуллукъ 
этип тебирегенди, кесин жуу-
аплы, ариу къылыкълы аскер-
чича кёргюзтгенди. Энчи аскер 
операцияны биринчи кюнлерин-
ден окъуна урушну къызыуунда 
болгъанды. 2022 жылда аскерге 
чакъырылгъанланы санында 
сержант чында взводну коман-
дири болуп, Запорожье жанында 
къуллукъ этгенди. 2025 жылда 
аны чабыуул этиучю отрядны 
командирине салып, Харьков 
жанына жибергендиле. 2025 
жылны 5 апрелинде Султан 
урушда аскер борчун толтургъан 
сагъатда ёлтюрюлгенди. 

РФ-ни Президенти Владимир 
Путинни буйругъу бла батыр-
лыгъы, жигитлиги ючюн да Бёзю-
ланы Альберт бла Мамуколаны 
Султан Кишиликни ордени бла са-
угъаланнгандыла (ёлгенден сора).

Атлары унутулмаз ючюн деп 

Чегем районну школларында Ата 
журтну къоруулаучуларыны хур-
метине «Жигитни къабыргъасы» 
эм «Жигитни партасы» эсде тутуу 
жумушла бардырыладыла. Проект 
«Жаш тёлю бла сабийле» миллет 
проектни «Жаш адамланы реги-
ону» федерал программасыны 
чеклеринде тамамланадыла, анга 
районну тогъуз школу къошулгъан-
ды. Бу иш ёсюп келген тёлюню 
туугъан журтха сюймекликге юйре-
тир, Ата журтубузну къоруулай жан 
берген жигитлени атларын тарыхда 
сакълар мурат бла тамамланады. 

 Эсде тутуу къангалада бла пар-
талада Уллу Ата журт урушда эмда 
Энчи аскер операцияда мамыр жа-
шау ючюн жан берген батырланы 
атлары, ала этген жигитликлени 
юсюнден шартла жазылыпдыла. 

Аллай магъаналы жумушладан 

бири Тёбен Чегемде бардырыл-
гъанды. Элни орта школунда СВО-
ну борчларын толтура жан берген 
батырла Гамайланы Арсенни - ол 
РФ-ни Президентини Указы бла 
Кишилиги ючюн орден бла саугъ-
аланнганды  (ауушхандан сора), Го-
чияланы Керамны, Жантуудуланы 
Исмайылны хурметине эсде тутуу 
къанга ачылгъанды.

Анга аталгъан жумушлагъа жаш-
ланы жууукълары, Чегем районну 
эмда Тёбен Чегем элни админи-
страцияларыны келечилери, устаз-
ла, школчула къатышхандыла. 

Жыйылгъанла батырланы хур-
метине бир минут шош тургъан-
дыла эмда къангагъа гюлле сал-
гъандыла. 

ТИКАЛАНЫ Фатима 
хазырлагъанды.  

 Хурметлеу
салыннган эсгертмени ачаргъа 
эркинлик жигитлени жашларына 
берилгенди. Ол адам кёз жашла-
рын тыялмазча кезиу болгъанды. 
Жыйылгъанла Альбертни бла 
Султанны юсюнден кёп ариу 

сёзле айта, сыйларын кётюрген-
диле. Жууукъларына, ахлулары-
на бек уллу бушуу болгъанды. 
Аланы эслеринде  Альберт бла 
Султан ёмюрлеге жигитликни 
юлгюлерича къаллыкъдыла.

Жигитлени атларын 
тарыхда сакълар мурат бла

Урушха дери Нальчикни ма-
даният жашауу артыкъ бай 

болмагъанды. Алай ол кезиу 
адамланы не жаны бла да би-
лим алыргъа уллу итиниулери 
болгъан заман эди. Школ про-
граммагъа уа озгъан ёмюрню 
жыйырманчы жылларында 
суратла ишлеуден дерсле къо-
шуладыла.

Къабарты-Малкъаргъа баш-
чылыкъ этгенле, аны бла чекле-
нип къалмай, областьны билим 
бериу бёлюмюнде художестволу 
секция ачадыла. 1935 жылда уа 
Нальчикни Сабийле бла жаш тё-
люню чыгъармачылыкъ арасын-
да (Пионерлени юйюнде) сурат-
лау искусствону студиясы ишлеп 
тебирейди. Анда живописьден 
дерслени профессиноналла бе-
редиле. Мында юйреннгенлеге 
сакъ кёзден художникле И. В. 
Балицкий, Н. Н. Гусаченко, М. А. 
Ваннах къарагъандыла.

Бу студияда усталыкъгъа 
элтген биринчи атламларын 

республикада жашагъан мал-
къарлыла бла къабартылыла да 
этгендиле. Аланы араларында 
Тёбен Чегемден жаш суратчы 
Малкъарланы Аминат айыр-
малы болгъанды. Къабарты-
Малкъарны оноучулары, аны 
Нальчикге кёчеригине себеплик 
этип, окъуууна да энчи болумла 
къурагъандыла.

1936 жылда жыйырманчы 
апрельде «Социалистическая 
Кабардино-Балкария» газетде 
къызны юсюнден статья чыгъ-
ады. Анда былай жазыла эди: 
«Тёбен Чегем Малкъарланы 
Аминатны туугъан журтуду. Аны 
сабийлиги да анда озгъанды. Ол 
нёгерлеринден, ата-анасындан 
да жашыртын узакъ агъачха, 
таулагъа къачып, анда олтуруп, 
табийгъатны тамашалыгъына 
сейирге къалгъанды. Таулула 
юйлерин жасагъан кийизлени 
оюуларын да къагъытха тюшюр-
генди. Аны нёгер къызларындан 
уллу жашырыны уа художник 
болургъа итиннген мураты эди. 
Ол, тёгерекде кёргенин сурат-
лап, аллай ишлерин, базынып, 
адамгъа ачыкъламагъанды.

- Мен тауланы биринчи кере 
бек эртте суратлагъанма, - дей-
ди бусагъатда онбешжыллыкъ 
къыз. Атам, ол къагъытчыкъны 
табып, къоншуларыбызгъа кёр-

гюзтгенди. Аллай гитче къыз-
чыкъ быллай аламат сурат-
ла къалай жазалгъанды деп, 
адамла, ийнаналмай, сейирге 
къалгъандыла. Сора мен школ-
гъа жюрюп башлагъанма. Бек 
сюйген жубанчларыма уа сурат 
ишлеу бла гюллени санайма...»

1935 жылда Малкъарланы 
Аминатны живопись 

ишлерин бла кийизлерин Мо-
сквагъа сабий чыгъармачы-
лыкъны кёрмючюне жибере-
диле. Бир ненча ай озгъандан 
сора, ол кеси къолу бла хазыр-
лагъан кюйюзле ара шахарда 
бийик багъагъа тийишли болуп, 
биринчи жерни алгъанларын 
билгенди. 1937 жылда уа жаш ху-
дожник Парижде бардырылгъан 
сабий суратланы Битеудуния 
кёрмючюне къатышады. Анда 
да къыз, алчылагъа чыгъып, 
ючюнчю жерни алгъанды. Ол 
хорламыны юсюнден эшитге-
нинде, сабыр ауазы бла, жаша-
уну кесича, айбатлы суратла бла 
кийизле хазырларгъады баш 
муратым, деп билдиргенди.

Республиканы жамауатын да 
бу болумла къууандыргъандыла. 
Аны бла байламлы Тёбен Чегем-
де уллу байрам болгъанды. Ары 
КъМАССР-ни партияны обко-
муну биринчи секретары Бетал 
Калмыков эм башха къуллукъ-
чула да келгендиле. Къууанчлы 
жыйылыуну къуралыууна Наль-
чикни Сабий чыгъармачылыкъ 
арасыны таматасы Антонина 
Калмыкова да уллу себеплик 
этгенди.

Ол заманда онсегизжыллыкъ 
къызны белгили художник 

боллугъуна кишини да ишеклиги 
жокъ эди. Алай Аминат, Чегем 
райисполкомну спорт жаны бла 
инструктору Аппайланы Хамитге 
эрге чыгъып, толусунлай юйюр 
жашаугъа берилгенди.

1944 жылда ол, халкъы бла 
бирге кёчюрюлюп, Къазахстан-
ны Павлодар областына тюше-
ди. Жарсыугъа, аны ишлери 
бюгюнлюкде сакъланмагъан-
дыла. Малкъарланы-Аппайланы 
Аминатны уллу фахмусу бол-
гъанлыкъгъа, Къабарты-Мал-
къарны маданиятына кесини 
энчи ызын къоялмагъанды. Аны 
чыгъармачылыкъ къадарында, 
жашауну кесича, айбатлы су-
ратла жазылмай къалгъандыла.

Къадар

Айбатлы суратлары 
жазылмай къалгъандыла 

Татарстанда Алметьевск шахардан бизге гастроль-
лагъа келген театрны юсюнден жазгъан эдик. Алай 
«Желни ызындан чапхан» деген спектакльлерини 
юсюнден а хапар болмагъанды. Нек? Ол аллай 
кючлю, аны бла бирге  ауур спектакль эди, заман 
озуп, бир кесек жюрегим тынчайгъынчы, жазаллыкъ 
тюйюл эдим.

Не зат баям эди бу гастрольлада? Татар театрны 
къолайлыгъы. Ол шарт кёрюннгени бла къалмай, 
сезилген да эте эди. Театрда да, кинода да ахча кёп 
керекди. Ол чыгъармачылыкъны азат этеди. Алай 
фахмулу режиссёр Толгъурланы Саидни алсакъ, 
ол кесини жюз бла алтмыш минг сомуна фильм 
алдырып, аны бла кёп фестивальлагъа къатышып, 
кинокритикледен кёп махтау сёз эшитгенди. Алай 
мен Алметьевскни театрыны къолайлыгъын ишине 
себеплик этген амалгъа санайма.  Аны юсюнден 
пресс-конференцияда да айтылгъан эди.

Театргъа, къыралдан сора да, «Татнефть»  болуш-
ханлай турады. Алай дагъыда башха затла  кёзге 
уруннгандыла  бу театрны ишинде. Биринчиден, 
спектакльлери бир бирлерине ушамай эдиле магъ-
аналары бла. Ол къалай аламатды! Бир спектакль 
экинчисине, ючюнчюсюне ушаса, театргъа ненча 
кере барсанг да, къуруда бир  бошалмагъан оюннга 
къарагъанча боласа...

 «Желни ызындан чапхан» романнга кёре Америка, 
Къытай, Великобритания бирлешип салгъан фильм 
барды. Режиссёру - Марк Форстер. Аны бир кёрген 
унутурукъ тюйюлдю. Акъылбалыкъ болмагъан сабий-
леге артыкълыкъ этген тема къыйынды, кёпле аны 
башы жабылып турса сюедиле. Алай фахмуну кючю 
олду: жамауат бедишлигин ачыкъ этерге къоркъуп 
тургъанда, керти жазыучу уа аны суратлайды. Битеу 
дуния да окъурча, эшитирча. 

Сабийлеге артыкълыкъ битеу къыраллада, 
халкълада этиледи. Афганистанда туугъан Халед 
Хоссейнини романы сабийни къоркъуусузлугъун, 
къарыусузлугъун, аны жюреги къалай терк сыннга-
нын кёргюзтеди. Эпштейн бла байламлы видеола 
Интернетге чыкъгъанда, баям болгъанды: атлары 
белгили политикле, олигархла, алимле, артистле,  
кёпле болгъандыла ол айрыкамда, кёпле сындыр-
гъандыла сабийлени. Ызы бла кёп къыраллада «me 
too» («мен да») деген проектни чегинде сабийлигинде  
артыкълыкъны ненча адам сынагъаныны юсюнден 
айтханды... Санап саны жокъду! 

Бу тема бла байламлы Халед Хоссейнини рома-
ны бек белгили чыгъармаладан бириди. Россейде 
театр сахнада романын салыргъа автор жаланда 
Алметьевскни театрына эркинлик бергенди. Алай-
ды да, романнга кёре салыннган башха россейли 
спектакльле бла тенглешдираллыкъ тюйюлбюз. 
Ала жокъдула! Алметьевскни театры бу спек-
такльни фестивальлада кёргюзтеди. 

Романны авторуну юсюнден къысха айтайыкъ. 
Халед Хоссейни 1965 жылда Кабулда туугъанды. 
Аны атасы дипломат, анасы уа школда фарси тилге 
юйретген устаз болгъандыла. 1976 жылда атасын 
Парижде ишлерге жибергендиле. 1980 жылда юйюр 
ата журтуна къайтыргъа хазырлана тургъанда, Аф-
ганистанда коммунистле хорлайдыла, совет аскер 
да киреди къыралгъа. Юйюр Америкадан политика 
ышыкъ берирлерин тилейди. Алай бла Калифорни-
ягъа тюшедиле. Анда Халед Хоссейни алгъа биологга, 
артда уа врачха окъугъанды. 

1996-2004 жыллада Халед Хоссейни врач болуп 
ишлегенди. Романны уа 2001-2003 жыллада жазгъан-
ды. Ол бестселлер болгъанды, жаланда Америкада 
бестселлер даражада (бек кёп сатылгъан китап) 103 
ыйыкъ тургъанды. Жетмиш къыралда элли жети 
тилде басмаланнганды. 2007 жылда «Минг жаннган 
кюнле» деген романы да бестселлер болгъанды. 
Эки романны сатылгъан тиражы элли миллиондан 
озгъанды. Халед Хоссейни  Афганистанда жашагъан 
жарлылагъа болушхан фонд къурагъанды. 

Баш сюжет ыз спектакльде эки жашчыкъны шуёх-
лукъларыды: Амир (Эльмир Нургалиев, Динар Хус-
нутдинов) бла Хасанны (Айрат Мифтахов). Бири - бай, 
экинчиси - жарлы, бири - жюйюсхан, экинчиси - къул. 
Артда белгили болгъаныча, ала къарындашла болуп 
чыгъадыла, бир атадан туугъан. Амир ючюн жанын 
да берлик эди Хасан. Амир ючюн тюшеди аманлыкъ-
чыны къолуна да... Артда Хасан ёлгенден сора, аны 
жашчыгъы да артыкълыкъ сынайды. Къадарны бир 
тамгъасы тёлюден тёлюге ётеди бирде. Алай Амир 
бу жашчыкъны къутхарады, юйюне элтеди, анга ата 
болады. Амир бир заманда да унутмай эди сабийли-
гинде Хасанны къорууларгъа жигитлиги жетмегенин. 
Болсада аны жашчыгъын къорууларгъа кюч табады. 

Спектакльде хар артист да аламат ойнай эдиле. 
Залда къараучула солумай олтургъан сунар эдинг. 
Болсада бир-бир сценала узун эдиле, керексиз узун. 
Сёз ючюн, Амир Хасанны излеген сцена. Битеу алып 
къарагъанда, сейир этерчады быллай къыйын чыгъ-
арманы сахнагъа чыгъаралгъанларына. Сёзсюз, 
ол театрны кючюн кёргюзтеди. Дагъыда кийимле, 
жырла да шагъатлыкъ эте эдиле: труппа Афгани-
станны жашауун терен тинтгенди. Алай спектакльде 
бек магъаналы декорацияла, кийим, жырла-тепсеуле 
тюйюлдюле. Хар артист жюреги бла сезерге керекди 
чыгъарманы толусунлай, жигитин да. Сезгенмидиле? 
Хау. Энчи Хасанны сыфатын къурагъан Айрат Миф-
таховну белгилерчады. 

Къыйын, ауур спектакль болса да, кереклиди, ба-
рыбызны да сагъыш этдирген.  

БАЙСЫЛАНЫ Марзият. 
Сурат авторнуду. 

Хасания республикада эм 
уллу элледен бириди. Алай эсе 
уа, анда жашагъанланы саны 
да аз тюйюлдю. Элде 16-чы 
номерли мектепде  да иги кесек 
жаш бла къыз билим аладыла.  
Аны себепли  окъуу юйге  тын-
гылы, ишин билген, аны алгъа 
итиндирген оноучу да керек 
болгъанды. Энди ол къуллукъну   
Локияланы  Жаннет Мухтали-
мовна толтурлукъду.

Аны педагогикада  сынауу 
уллуду – бу бёлюмде отуз беш 
жылдан артыкъ заманны иш-
лейди. Ишлеб а 1989 жылда  
Нальчикде 6-чы номерли мек-
тепде  химия кабинетде лабо-
рант  эмда  пионер биригиуню 
башчысы болуп башлагъанды. 

Андан сора  бийик билим алып, 
мектепде  тарыхдан  окъутханды 
эмда директорну окъутуу-юйре-
тиу иш жаны бла орунбасарыны 
къуллугъун толтургъанды. 

Кёп жылланы  бет жарыкълы 
урунуп келгени ючюн Жан-
нет Мухталимовна КъМР-ни 
Жарыкъландырыу эм илму 
министерствосуну, Нальчик 
шахар округну жер-жерли  ад-
министрациясыны, билим бериу  
департаментини эмда профсо-
юзланы  сыйлы грамоталары-
на тийишли болгъанды. 2023 
жылда уа КъМР-де билим бериу  
ишде жетишимлери ючюн бек 
иги устазлагъа берилген саугъ-
аны да алгъанды.

Хасанияны мектебине баш-

чылыкъ этиуде, окъуу юйню 
атын махтау бла айтдырыуда  да 
Локияланы Жаннет жетишимли 
болур деп ышанадыла эллиле.

ХОЛАЛАНЫ Марзият.

 Билим      

Жангы оноучугъа ышаныулукъ уллуду  

 Спектакльден сора оюмла

Жамауат айтыргъа базынмагъанны театр ачыкълайды

Тёбен Чегемни ортасы бла Черек суу барады, тёгерегин а 
агъач басыпды. Жайда ол тийреле аламат жашил бет алады-
ла. Элни тёбен жанындан ёрге къарасанг  жай ортасына дери 
къар эримей тургъан Кавказ тауланы бир бёлегин кёресе. Ала-
мат жерди табийгъатны ариулугъун суратха тюшюрюрге, аны 
тамашалыгъын да халкъгъа туура этерге.  Аны бла байламлы  
белгили искусствовед Аппайланы Жаухар  редакциягъа тарых 
магъанасы болгъан материал жиберген эди. Сёз алгъын Тёбен 
Чегемде жашап тургъан Малкъарланы Аминатны юсюнденди.

05.00, 09.00, .00, .00

05. , 09.30, 03.30

.

.30, .30  

.

.

.05

00.00
00.30

06.30
.
.50
.50

.00, .30, .00, .30, .50 

.

. , 00.50

.45

.00, .00

.30, .05

. , .30

.30

.45

.30

.

.00

.45

.45

.00

.40
00.05

.30

1 
05.00
09.00, .00, .00, 03.00
09.

.

.00, . , .30

.00, .00, .00

.

.05

.00

.50

.00

.00

00. , 03.05

05.00

 

09.00, .00, .00, .30, .00, 
03.00

09.55

.00, .00

.30, . , 03.30

.30

.35

06.00
.
.40  

.35

.30, .30, .50, .00, 00.00 

.55

.45

.50

.

.55

.  

.35

.

00.30
00.45

.30

.

04.30

05.

06.00, .00, .00, .00, .00, 
.00, 00.

06.
. , .35

.

.00

.45

.50

.00

.
00.40
00.55

.45

06.00
.00, 09.00, .40
.05, .45, .45

09.05, .

09.  
 

.45

.45

.05

.45

.00

.30

.00

.00

04.00
04.05

   

05.00, 09.00, .00, .00

05. , 09.30  

.

.30

.30

.

.

.05

00.00
00.30
00.55

06.30
.
.50, 00.05

.45

.00, .30, .00, .30, .50 

.

. , 00.50

.40

.45

.00, .00

.30, .05

. , .30

.

.35

.30

.

.45

.45

.00

.50

.

.30

Байрым кюн, этыйыкъ ай, 30
1 

05.00
09.00, .00, .00
09.

.

.00, . , .40

.00, .00

.

.05

.00

.45

.00

.45

.
00.30

05.00

 

09.00, .00, .00, .30, .00

09.55

.00, .00

.30

.

.30

.55
00.55  

06.00
.  
.30, .30, .50
.50  

.30  

.50

.05  

.00

.  

.00

.00

.05

00.00

00.40

. , 05.55

.30  

06.

06.00, .00, .00, .00, .00, .00 

06.
.

09.

.35

.  

.

.00

.50

.55

.00

.
00.

.
03.00

06.00
.00, 09.00, .00
.05, .05, .45

09.05
09.

.35

.05

.00

.50

.00

.00

04.00
04.05

05.00, 09.00, .00, .00

05. , 09.30  

.30

.30, .30  

.

.
00.

.00

.50  

06.30
.
.50

.50

.00, .30, .00, .30, .40 

.

.30

.

.00, .40

.30

. , .

.30

.45

.30

.

.45

.45

.45

.30

.55

.

Шабат кюн, этыйыкъ ай, 31

1 
06.00

09.00
09.45

.00, .00

.

.

.

.

.50

.00

.

.00

.35

.45

.50

.

05.00

.35
09.00
09.

.

.00, .00, .00, .00

.30

.00

.00

.50

.50

.00

00.40

04.05  

06.35

.00

.55

09.30
.05

.55

.30, .30, .35

.50

.40

.

.  

.00

.

.45

00.
.
.40

.

03.05

03.40

04.

05.00
05.
05.35

06.00
06.55

.

.00, .00, .00

.
09.

.

.00

.00

.

.

.00

.

.00

.00

.00

.

.

.00

.
03.  

05.05

06.00

.00, 09.00, .35, .00

.05, .40, .05, .00, 00.45

09.05

.45

.05

.50

.30

.00

05.00, . , .

. , .05, .30

09.00
09.30

. , .
00.00

.05

06.30
.05
.00

09.
09.40

.

.50

.40

.

.50

.35

.

.40

.30

.50

.05

.45  

.00

.00
00.05

.45

.

Ыйых кюн, абустолну ал айы, 1

1 
06.00, .00, .00
06.
06.55

.

.30

09.
09.30

.

.

.

.

.

.

.45

.00

.00

.00

.00
00.

06.05

.35
09.

.

.00, .00, .00

.35

.55

.00

.50

.00

.00

.30

.00

.35

.50

06.05  

.40, 09.30

.30, 00.05

.45

.35  

.30

.00

.55

.45

.35

.

.05

.

04.
04.55
05.30

06.00
06.35

.00, .00, .00

.

.

.00

.00

.00

.00

.00

.

.00

.00

.00

.
00.00

.40
03.55
04.40
05.

06.00

.00, 09.00, .00, .00

.05, .05, .05, .00

09.05
.

.55

.35

.00

.30

00.45

.00

04.00
04.05

05.30

 

05.00, . , 00.55

.45, 09.30

09.00
.35

06.30
.05

.00  

09. , .
09.55

.35

.

.50

.

.05

.50

.30

.

.40

.35

.30, .45

.  

.
00.00

.05

КъМР-ни радиосу - 99,5 - FМ00.00, .00, 03.00, 06.00, .05 

00.30, 05.00, .05
.35, . , .
.00, .00
.30

03. , .05
04.00, .00
06.35, .35
06.45, .45

.00, .00, .00, .00, .00 

.05, .00, .00, .00, .00 

. , .00, .00, .00, .00 

. , .05

.45, .50

.00, .05

.

.40, .35
09.00, .05

09. , .
.05, .05
.05, .05
. , .
. , .

.05, .05

.35, .35

.30

.45

.40

.35

00.00, 03.00, 06.00, .05

00.30, 06.30, .05
.30
.00, .
.30, .30

03. , .
04.00, .30
05.00, .00
05. , .

.00, .00, .00, .00, .00 

.05, .00, .00, .00, .00 

. , .00, .00, .00, .00 

. , .05

.45, .35

.00, .05

. , .05
09.00, .05

09. , .
.05, .05
.50, .50
.05, .35
.30
.05, .05
. , .
.45, .45
.05
.00

00.00, 03.00, 06.00, .05

00.30, 06.30, .05
.30
.00, .05, .30
.35

03. , .
04.00, . , .
05.00, .00
05.30, .

.00, .00, .00, .00, .00 

.05, .00, .00, .00, .00 

. , .00, .00, .00, .00 

. , .05

.45, .05

.00, .05

.30, .
09.00, .05

09. , .
.05
.05, .05
.30, .
.05, .05
.35, .35

.35

.40

.50

.45

.00

00.00, 03.00, .05
00.40

.00, .00, 06.00, .05

.35

.30, .05
03. , 09.30, .35, .

04.00
04. , .
04.50
05.00, .00
05.30, .30

.00, .00, .00, .00, .00 

.05, .00, .00, .00, .00 

. , .00, .00, .00, .00 

. , .05

.45, .45

.00, .05

. , .05
09.00, .05

09. , .
.05, .05
. , .
. , .
.45, .45
.05
.30, .35
.05, .05
.30, .30
.30
.45
.
.00

00.00, 03.00, 06.00, .05

00.30, .00, 06.30, .05

.30

.30, .05, .
04.00
04.
04.30, .00
05.00, .
05.30, .00

.00, .00, .00, .00, .00 

.05, .00, .00, .00, .00 

. , .00, .00, .00, .00 

. , .05

.45, .45

.50, .50

.00, .05

.

.35
09.00, .05

09. , . , .30
.05
. , .05
.45, .45
.05, .05
. , .
.45, .45
.05, .05
.35, .35
.50, .50
.30
.45
.35

00.00, 03.00, 06.00, .00

00.30, .00, 03.44, .00

.30

.30, .35
03. , .
04.00, .30
05.00
05. , .00
05.30, .00, .30

.00, .00

. , .

.00, .00

. , .
09.00, .00

09. , .
09.45, .45

.00

.

.50, .50

.00, .00

. , .

.30, .30

.00, .00

.44, .44

.00

.45

.

.00

.

00.00, 05.00, 06.00, .00

.00, 03.00, .00

.

.00
03. , .
04.00, .00
04.30, .30
05. , .
05.45, .45
06.44, 09.45, .50

.00, .00, .00, .00, .00, 
.00

.00, .00

.40, .40

. , .

.45, .40

09.00, .

09.35, .40
. , .
.40
.00, .00
. , .00
.35
.45
.00
.00

 Усталыкъ

Юйюр - Виолетта, сендеча тирилик, 
тюз ниет, ариу къылыкъ гитче-
ликден келген сунама. Сабий 
заманыгъызны эсге тюшюре,  
кесигиз бла шагъырей этсегиз 
эди.

- Ол  къайсыбызгъа да эм багъ-
алы, эм хычыуун заман болур.  
Юйюрюбюзде гитче къарында-
шым бла бирге ёсгенбиз. Алай 
мени чёрчек, ётгюр  болгъанымы 
айтыучудула анам бла атам. 

Тырныауузда туууп ёсгенме.  
Басхан суугъа да кетгенме, ток 
уруп да ачыгъанма. Он жылым-
да уа машина тюбюне тюшген 
эдим. Анда бошалгъан болур эди 
сабийлигим. Табаным ууалып, то-
бугъума дери кесерге дей эдиле 
мында. Алай атам бла анам он 
жылны ичинде мени Курганнга 
жюрютюп, анда белгили хирург 
Гавриил Илизаров кеси жарып, 
аягъымы алай  сакълагъандыла. 

Андан сора уа юйлю, жумуш-
чу да къызчыкъ болдум, кийим 
тигерге, эшиу эшерге да юйрен-
дим. Аш этерге уа атам юйретген 
эди. Ол бюгюн да бек устады бу 
жумушха. Жамауат ишге тар-
тылгъаным а анамдан келген 
сунама.

- Ишлеген да этип, сабийлени 
чыгъармачылыкъ жаны бла 
айнытыргъа заман къалай та-
басыз?

- Къырал ишими бек жаратама. 
Рентген аппаратны алай сюеме, 
бузулгъаны болса да, аны энди 
кесим тюзетеме. Андан сора 
ишчи нёгерлерим игидиле. Бир 
бирге тутхучлукъ эте, ариу айта, 
керек заманда болуша, алай иш-
лейбиз. Къайынларым, сабийле-
ни тукъум жууукълары да  аламат 
адамладыла. Къайын анамы уа 
ёз анамыча сюеме. Аны къый-
ыны уллуду бизде. Сабийле гит-
челиклеринде аурусала, мени 
жарсытмай, алай  къарагъанды 
алагъа. Анга бек ыразыма. 

 Кесими атам бла анам да мени 
бу дунияда жыгъылмай, аягъы 
юсюмде тик турургъа, жууукъла-
ны тутаргъа, адамлыкъгъа сакъ 
болургъа юйретгендиле. Мен да 
къызчыкълагъа аны сингдирирге 
кюрешеме. 

- Къызла бла бизни таныш-
дырсагъыз эди.

- Адам не жаны бла да айныр-
гъа итинирге керек сунама. Бир-
де Нальчикде жашамагъаныбыз 
ючюн сокъураннган да этеме: 
анда сабийлени фахмуларын ай-
нытыр онгла кёпдюле. Къоймаз 
эдим алагъа  телефонну керекли 
къолларына алыр заман. Алай бу 
жашауума да шукур этеме. 

Хар сабий да кесича фахмулу-
ду. Аны бла къаты байламлыкъда 
болуп, сейирлерин заманында 
эслеп, ачыкълап, аланы айны-
тыу къайсы атаны бла ананы да 

«Ырысхы бошду, жюрек жылыулукъда бла 
адамлыкъдады насып!»

Хаджиланы Виолеттаны Эл-
брус районда кёпле таныйды-
ла. Ол Элбрус элни больница-
сында рентгенолог болуп иги 
кесек замандан бери ишлейди. 
Алай башха жаны бла да атын 
айтдыргъанды: маданияты-
бызны сакълаугъа бла айны-
тыугъа къошумчулукъ этгени 
бла.  Бюгюн ол  редакциябыз-
ны къонагъыды.

борчуду. Мен да аланы эслеп, 
кенгешип, кеси оюмуму да бил-
дирип, алай ёсдюргенме. 

Абаданыбыз Малика гитче-
лигинден да биологияны сюе 
эди. Тогъуз классны бошап, 
медицина колледжге киргенди. 
Быйыл а аны бошап, КъМКъУ-
ну биология бёлюмюне бюджет 
халда ётгенди. Тирилиги бла ай-
ырмалы Малика  кесин анда да 
танытханды. Студент жашаугъа 
тири къатышады. Керек болса, 
жырлайды, кеси назмула жаза-
ды. Илму бла кюреширми деген 
акъыл да келеди бирде манга, 
алай алыкъа аны айтхан къый-
ынды. Биолог-генетик боллукъду, 
окъууун бошаса. 

Ортанчыбыз  Джамиля  да Къа-
барты-Малкъар Гуманитар-техни-
ка колледжде экинчи курсдады. 
Юрист усталыкъны сайлагъанды. 
Ол сайлаууна бек кертичиди, 
къылыгъы къатыды. Неде да тиз-
гинни излейди. Окъууну бошап, 
бийик билим алыр умутлуду. Мен 
а аны усталыгъы бек жууаплы 
болгъанын чертеме. Бизни мил-
лет къачан да тюзлюкню сюй-
генди. Къаты къылыкълы болуп, 
жюрегин а халаллай сакъласа 
сюеме. Къарыусузгъа болушуп, 
халкъына аллай себеплик кел-
тиририн тилейме. Адамлыгъын 
жоймай, тюзлюкге къуллукъ 
этерин излейме.

Гитчебиз Назиля быйыл онун-
чугъа ётгенди. Ол окъургъа  сю-
еди. Школну айырмалы бошап, 
криминалист болургъа мурат 
этеди. 

Окъууларындан сора да, ючю-
сю да чыгъармачылыкъ бла 
кюрешедиле. Элибизде «Эль-
брус» атлы миллет тепсеулени 
халкъ ансамблинде тепсеген-
диле абаданла. Джамиля энтта 
да тепсеп турады  Нальчикде 
«Гордость Кавказа»  ансамбль-

де. Назиля уа сабийлигинден 
да виолончельде согъаргъа 
юйренирге сюе эди. Алай рай-
онда аллай онг болмагъаны 
себепли,  миллет къобузну бла 
хорну сайлайбыз. Беш жылны 
Тырныауузгъа ыйыкъгъа юч 
кере жюрютюп тургъанма. Ат-
тестатын да алгъанды. Дагъыда 
миллет макъамланы теренирек 
юйренирге сюйюп, бусагъатда 
окъууун андан ары бардырады. 

- Къыйын тюйюлмюдю жол-
лада жюрюген?

- Жашау кеси излетип, маши-
на сюрюрге тюшген эди манга.  
Мени оюмума кёре, сабийни 
итиниую бар эсе, анга  чырмау 
болмазгъа керекди. Атала бла 
анала балалары ючюн жашай-
дыла дунияда. Мен да, кючюм 
жетгенича, аланы излемлерин 
жалчытыргъа кюрешеме.  

- Тюрлю-тюрлю байрамлагъа, 
эришиулеге да тири къатыша-
сыз. Ол сизге не береди?

- Ол  миллет сезимибизни кю-
чюдю. Ана тиллерине, адет-тёре-
лерине сабийле жаланда  эшитип 
къоймай, кеслери да тюрлю-тюр-
лю ишлеге къатышыргъа керек-
диле. Тепсеулерибиз дуниягъа 
белгилидиле. Анда хар къымыл-
дауну кесини магъанасы, тарыхы 
барды. Алагъа юйренселе,  са-
бийлерине да аны билдирселе, 
тёлюден тёлюге сакъланыу алай 
жалчытылынады. 

Тынч тюйюлдю, сёзсюз. Алай 

мен аны жаланда керекди, деп 
этмейме. Сабийлени жетишим-
лери мени да насыплы этедиле. 
Къобуз сокъгъанда, Назиляда 
аллай ёхтемлик сезиледи,  таулу 
болгъаныны къууанчын жашы-
ралмайды. Аллай кезиуле бере-
диле  манга  кюч-къарыу да. 

- Туризм терк айнып баргъан 
жерде жашайсыз, аны бла 
байламлы бизнеследен бири 
бла кюреширге итинмегенигиз 
сейир окъунады.

- Ол меники болмаз? Татлы 
мамукъ этип сатар муратда аппа-
рат алама да, Чегетде орнатып, 
ишлеп башлайма. Алай хайырын 
кёрмейме. Аллыма гитче сабий-
ле келселе,  алагъа мамукъну 
хакъсыз бермей къоялмай эдим. 
Сора  ахча хайыр тапмасам да, 
жюрек ырахатлыкъ, къууанч 
таба, бир ауукъ заманны ишлей-
ме. Артда керти да жетишалмай 
тохтап къалгъан эдим. 

Мени «бизнесими» эм уллу 
хайыры, билемисиз, неде бол-
гъанды? Хар байрамда, Оразада 
бла Къурманда аппаратны меж-
гит аллында салып, сабийлени  
сыйлайбыз. Аланы къууаннган-
лары бизни насыплы этеди. 
Андан сора да, районда бла 
республикада биреуге болушур 
мурат бла  жандауурлукъ кон-
цертле болсала, ары чыгъабыз. 
Битеу хайырны уа ол болушлукъ 
кереклиге ётдюребиз. Адамлыкъ 
борчубузду ол бизни, къызлагъа 

уа - юлгю. Ырысхы бошду, жюрек 
жылыулукъда бла адамлыкъда-
ды насып!

- Не бла ёхтемленесиз жаша-
уугъузда?

- Халкъыма сюймеклигим бла! 
Бизни энчи музейибиз барды. 
Анам Акъайланы Кумукну къызы-
ды. Аппам бла аммам  он сабий 
ёсдюргендиле. Ол заманда хай-
ырланнган юй кереклени сакъла-
ялгъандыла. Аланы араларында 
бек багъалыланы сагъыныргъа 
сюеме. Бичилген кийиз юйюрю-
бюз бла кёчгюнчюлюкге барып 
къайтханды. Аммам аны бек 
ариу сакълаялгъанды. Ол бизге 
бюгюн да бек багъалыды. 

   Андан сора  «Къара къама»  
деген аламат аскер сауутубуз 
барды. Бизге ол Акъайланы 
Хажимырзадан къалгъанды. 
Халкъыбыз кёчюрюлгенде, къарт 
аппамы эгечи аны Булунгуда Акъ-
айланы кешенелерини тюбюне 
букъдургъан эди. Къайтхандан 
сора уа, табып,  атама бергенди.  
Дагъыда къол бла этилген жау-
лукъла, къумгъанла, къошунла, 
кюбюрле, бешикле, ууакъ ке-
рекле бардыла, къайсы бирин 
санайым. 

- Музейни ачалгъанмысыз?
- Ол мени эм уллу умутум-

ду. Алыкъа аллай онг жокъду. 
Анга бир жер мажаралсакъ, 
аламат боллукъ эди. Жыйгъан 
затларыбызны бир къаууму 
алыкъа  Нальчикде атамда 
сакъланадыла, асламысы уа 
Элбрусда кесими юйюмде. Мен 
а  туристле, районну адамлары 
да келип,  аланы кёрюп, миллет 
хазнабызгъа теренирек атласала 
сюерик эдим. Фестивальлагъа 
чыгъарабыз, анда ачыкъ эте 
турабыз.

Дагъыда мени жашаууму тюр-
лендирген, жангы сезимле туу-
дуртхан Минги таугъа чыкъгъа-
ным болгъанды. Мен ол жетиши-
мими атам Герийланы Хакимге 
бла  анам Тамарагъа атагъанма. 
Ала бир юйюр къурап, 50 жыл 
жашагъанларына жоралагъан-
ма. Кеслерине да билдирмей, 
сабийлени да алагъа къоюп, 
бир ненча кюннге башха ишге 
кетеме деген сылтау бла артал-
лыда къыйналмай ёрлеген эдим. 
Таулу байракъны бла Герийланы 
тукъум тамгъаларын Минги тауну 
тёппесине кётюралгъаным мени 
бек ёхтемлендиргенди. 

Халкъыма, миллетиме сюйме-
клигим жюрегими жарыта, не 
ауурлукъладан да женгил ётерге 
кюч бере жашайма. Сабийлени 
да алай юйретеме. Тёлюле ара-
сында байламлыкъ ол бюгюннгю 
кюнде бек магъаналыды. 

Ушакъны ТЕМУККУЛАНЫ 
Асият бардыргъанды.

Агъач басхыч, мекямны ичинде бир къатдан 
башхасына чыгъаргъа онг бергени бла къалмай, 
юйню жюреги кибик, тёгерекге къууат салады. 
Бусагъатда темирден, башха затладан да этиледи-
ле басхычла. Алай юйге жылыу берген агъачды. 
Ол табийгъатны бир кесегиди.  

Гергъокъланы Махтини жашы Альберт агъач басхыч-
ла эмда башха абериле этип кюрешгенли  24 жыл бо-
луп келеди. Сабийлигинден окъуна агъачны жона, чюй 
ура, алай бла заманын оздурургъа сюйгенди. Тамата 
класслада окъугъан кезиуде нёгерини хайырындан 
агъач цехде чындай эшген машиналагъа ийнеле этип 
башлагъан эди. Жюреги бу ишге тартханын хар цехге 
киргенинден ангылай эди. Андан башлап, Хасанияда 
Жангоразланы Рамазанны агъач цехинде басхычла 
этип башлайды. 

«Асламысында къаты агъач бла ишлейме: эмен, 
кюйрюч, чынар дегенча. Ол ариу, багъалы да кёрю-
неди. Жумушагъы басхычха иги тюйюлдю, чайыры 
чыгъады. Наратдан этилгени да, юсюне бир зат тюш-
генлей, батыу жерле къаладыла. Андан, сёз ючюн, 
стол, шинтик, узун шинтик ишлерге, къабыргъаланы 
тышларгъа  боллукъду», - дейди Альберт. 

Агъачны мылылыгъы да бек уллу магъананы тут-
ханын да чертеди ол. «Басхыч анга кёре тохташады, 
тутхучлулугъу, кёрюмдюсю да тап боладыла. Техника 
жанын алсакъ, аякъ басхан жер тап келиширча, бас-
чыч таууш этмезча, тюз тергеуле этерге керекди. Аны 
къоркъуусузлугъу аллай тюз хыйсапладан къуралады. 
Бу ишде ол бек уллу магъананы тутады»,- дейди уста. 

Ол белгилегенича, ишчи керекле да магъаналы-
дыла, хар бири кесини борчун толтурады. «Ол иги 
болса, этген ишинг да тынгылы болады. Бусагъатда 
кёпле  агъач атлауучлары бла темир бурууу  болгъан 
басхычла ишлерими излейдиле. Мияла бла этдирирге 
сюйгенле да бардыла. Кёп жылланы уруннганлыкъ-
гъа, хар нени да иги билирге онг болмайды, жангыгъа 
да юйренирге керекди. Ол жаны бла уллу кёллю 
болмайма, агъач бла кюрешген башха усталаны 
ишлерине къарап юйренеме, Интернетни да хайыр-
ланама. Мындан арысында агъачдан этилген хар неге 
юйренирге излейме. Адам жукълагъан отоугъа бла 
ашханагъа керекли мебель этип башларгъа муратым 
барды», - дейди Альберт.

ДОДУЛАНЫ Мадина.

«Агъач бла ишлерге сюеме, ол табийгъатны бир кесегиди да»

Ол къууанчлы жыйылыуну ишин Элли 
тиширыуланы Битеуроссей къымылдау-
ларыны жамауат биригиуюню Къабарты-
Малкъарда бёлюмюню председатели, 
«Сыйлы фермер» атны жюрютген Боташ-
ланы Ибрагимни къызы Тилланы Фердау 
ачханды эм бардыргъанды. 

Ары республиканы районларындан, 
Нальчикден, башха жерледен да кёп 
адам келгенди, ол санда жер-жерли ад-
министрацияланы, жамауат биригиулени 
келечилери, къонакъла… Бу жыйылыуну 
магъанасы, элледе жашап, ишлеп, хар 
кюн сайын жамауатны аш-азыкъ къайгъ-
ыларын жалчытхан, адет-тёрелени 
сакълагъан тиширыулагъа ыразылыкъ 
айтыу эди. 

Жигер тиширыуларыбызны бу аламат 
байрам бла биринчи Тилланы Фердау 
алгъышлагъанды эм ызы бла ары келген-
лени байрамны къонакълары бла таныш-
дыргъанды. Ала уа Къабарты-Малкъарны 
Жамауат палатасыны председателини 
орунбасары Тюменланы Мурадин, Элли 
тиширыуланы Битеуроссей къымылдау-
ларыны Россейде жамауат биригиуюню 
председатели Надежда Безбудько, Ростов 
областьны фермер мюлклени бла эл 
мюлк кооперативлени ассоциацияларыны 
президенти Александр Родин, Къабарты-
Малкъарда АККОР-ну таматасы Инал 
Алакаев эдиле.

«Элли тиширыу – ол келлик тёлюню 
бизни миллет тёрелерибизге кёре ёс-
дюрген, малчылыкъда, жерчиликде да 
ишлеген анады, от жагъада жылыуну 
къалаууру. Статистикагъа кёре, битеу да 
дуния башында адамланы тёртден бири 
эл жерледе жашагъан тиширыуладыла. 
Ала кюн сайын юйде, мюлкде да этедиле 
жигитлик, энчи биригиуле, цехле, сабий 
садла, энчи иели школла ачадыла. Жер 
бла, мал бла да байламлыгъыбызны 
сакълайдыла. Алагъа аталгъан байрам-
гъа да тийишлидиле», – дегенди Фердау 
Ибрагимовна.

Тюменланы Марадин, жигер эгечлери-
бизни алгъышлай, алагъа кёп ариу сёз 

айтханды. «Элли тиширыуланы ишлерине 
багъа берир онг жокъду. Сабий заманым-
дан, алыкъа юйледе газ, суу, башха онгла 
да болмагъан кезиуледен окъуна, сизни 
тирилигигизни кёрюп ёсгенме. Сиз не 
къыйын ишни да эталасыз, не жумушну да 
болдураласыз, юйде жылыу сакълайсыз, 
сабий ёсдюресиз, къырал ишледе иш-
лейсиз, республиканы жамауат жашаууна 
тири къатышасыз, жандауурлукъ ишледе 
да сизге жетген жокъду. Жашауугъуз ма-
мырлыкъда озсун, тиширыу насып сизни 
жол нёгеригиз болсун», – деп, алгъыш 
этгенди ол.

Ызы бла Мурадин Хадисович Надеж-
да Безбудькогъа кёп жылланы ичинде 
бардыргъан профессионал иши, жама-
уат жашаугъа тири къатышханы, элде 
юйюрлени кючлеуге эмда адет-тёреле-
ни сакълаугъа кюч салгъаны ючюн бу 
байрам кюнде республиканы Жамауат 
палатасыны атындан сыйлы къагъыт 
бергенди. Аллай къагъытланы Тюмен 
улуну къолундан дагъыда жерчилик, 
малчылыкъ бла кюрешген фермерле, 
ол санда Экинчи Чегемден Аида Алоева, 
Анзорей элден Мария Макоева, Москва-
дан россей фермер Светлана Максимова, 
Баксанёнок элден библиотекачы Феня 
Гутова, Хабаздан устаз Узеланы Лейля, 
Нальчикден «Элбрусну саугъалары» деген 
эл мюлк кооперативини башчыларындан 
бири, белгили журналист Борис Бербеков 
алгъандыла.

Андан ары сёз Надежда Безбудькогъа 
берилгенди. Ол байрамгъа къуру къолу 
бла келмегенди. Кесини миллетини – орус 
халкъны адет-тёресинде болгъаныча, 
берекетни белгисин кёргюзтген уллу 
каравайны республиканы Жамауат па-
латасыны келечилерине саугъалагъанды. 
Надежда Викторовна бара тургъан жыл 
Президентибиз В.В. Путинни бегими бла 
Россейни халкъларыны жылы болгъанын 
белгилеп, Къабарты-Малкъаргъа быллай 
белгили жыл келгенине къууаннганын 
билдиргенди. Ол элли тиширыулагъа 
айныр, ёсер онг берген республиканы 

оноучуларына да айтханды ыразылыгъ-
ын. Ызы бла, бу къууанчлы кюннге атап, 
Россейде фермер мюлклени бла эл 
мюлк кооперативлени ассоциациялары-
ны президенти, Къырал Думада аграр 
соруулагъа къарагъан комитетни пред-
седателини орунбасары, «Единая Россия» 
партияны «Россей эл» деген проектини 
координатору Владимир Плотников элли 
тиширыулагъа ийген алгъыш къагъытны 
окъугъанды. 

Надежда Викторовна элли тиширыу-
лагъа кёп ариу сёз айтханды. «Къымыл-
дауну ишине тюрлю-тюрлю элли тиши-
рыула къатышадыла. Сизни арагъызда 
фермер мюлк, энчи мюлк жюрютгенле, 
интеллигенция, студентле да бардыла. 
Сиз туугъан жерибизни, Ата журтубузну 
тутуругъусуз. Эл жерледе юйюр жашау-
ну кючлейсиз, сабийлени туугъан жерге 
сюймекликде, иш кёллюле этип ёсдюре-
сиз. Жерчиликни, малчылыкъны айныта, 
адет-тёреде болгъан иш хунерлени, ма-
даниятны, мюлкню эмда тин байлыкъны 
сакълайсыз», – дегенди ол. 

Ызы бла слайдлада (экранда) кёргюзте, 
битеу Россейде да элли тиширыула не 
бла кюрешгенлерини юсюнден тынгылы 
хапар айтханды. Ала, фермер, эл мюлк 
кооперативледе, билим бериуде, саулукъ 
сакълауда ишлей, социал жашаугъа уллу 
къошумчулукъ этгенлерин, кёп сабийли 
къарыусуз юйюрлеге, жангыз къалгъан 
къартлагъа, къазауат бара тургъан жер-
дегилеге да болушуп тургъанларын сагъ-
ынып, Безбудько Къабарты-Малкъарны 
элли тиширыуларына саулукъ, ырахат-
лыкъ, кюч-къарыу эм насып тежегенди.  

Бир къауум тиширыу эл жашауну сакъ-
лаугъа, кючлеуге къыйын къошханлары, 
тамбла бу жерни иеси боллукъ келлик 
тёлюге къайгъыргъанлары ючюн, Рос-

сейде АККОР-ну президенти Владимир 
Плотниковдан ыразылыкъ къагъытла 
алгъандыла. Аланы араларында фермер 
миюлкле жюрютгенле Шалушкадан Ба-
заланы Маржан, Анзорей элден Карина 
Хасанова, Псынадаха элден Аминат Си-
жажева, Нальчикден Тилланы Фердау, 
Хабаздан Тиширыу советни председатели 
Ахматланы Аминат да бардыла. 

Сегиз тиширыу Надежда Викторов-
наны къолундан Элли тиширыуланы 
Битеуроссей къымылдауларыны Рос-
сейде жамауат биригиуюню членлери 
болгъанларына шагъатлыкъ къагъытла 
алгъандыла. 

Аланы халкъла аралы байрамлары бла 
алгъышлай, Къабарты-Малкъарны Жама-
уат палатасыны председатели Хазреталий 
Бердов бла бизде фермер мюлклени 
бла эл мюлк кооперативлени ассоциаци-
яларыны таматасы Инал Алакаев элли 
тиширыулагъа кёп ариу сёз айтхандыла. 
«Багъалы эгечлерим! Сиз къаты юйюр ёс-
дюрюрге, мал тутаргъа, сабан сюрюрге, 
элли адамны жашау болумун игиленди-
рирге, аналыкъны, сабийликни къоруулар-
гъа, элли юйюрлени жер къайгъыларын 
толтурургъа, жаш тёлюню кёллендирирге, 
билимлерин ёсдюрюрге, халкъны тёрели 
ниет тамырларын сакъларгъа итинесиз 
да, хар бир башламчылыкъда да жети-
шимли болугъуз. Не игиликле да сизге 
жол тапсынла!», – дегенди Инал Тала-
машевич.

Эс бурулмагъанлай киши да къалмагъ-
анды. Инал Алакаев кёплеге АККОР-ну 
атындан махтау къагъытла бла эсде къа-
лырча саугъала бергенди. 

Къууанчлы тюбешиу андан ары на-
зму, жыр, тепсеу бла жарыкъ халда 
баргъанды.

МУСУКАЛАНЫ Сакинат.

Огъары Малкъарда Совет Союзну Жиги-
ти Уммайланы Мухажирни атын жюрютген 
школда жамауат  майдалла бериуге аталып 
жыйылыу болгъанды. Аланы, устазла, окъ-
уучула да жыйылып тургъанлай, «Урушну 
сабийлери» битеуроссей жамауат бири-
гиуню Къабарты-Малкъарда бёлюмюню 
келечилери – таматасы Евгения Шидакова, 
ол биригиуню жууаплы секретары Фатима 
Курашева, Черек районда бёлюмюню баш-
чысы Османланы Хыйса бергендиле.

Жыйылыуну бардыра, орус тилден бла 
адабиятдан устаз Къужонланы Фаризат ал-
гъа анасы Геляланы Лизаны жашау жолуну 
юсюнден айтханды. Эсигизге салайыкъ, 
Лиза халкъыбызны белгили адамларыбыз-
дан бири эди. Аны кёп хапарлары, назму-
лары газетибизде басмалана тургъандыла. 
Алгъаракъда дуниядан кетгенди.  Аны эсге-
ре, сабийле Геляланы Лизаны  назмуларын 
окъугъандыла.

Назмула андан сора да айтылгъандыла – 
тауча, орусча да.  Жыйылгъанла школчула  
кёргюзтген оюннга бютюнда эс буруп къа-
радыла.  Андан сора  абаданла сёлешдиле. 
Цийкъанланы Мурадин жашау жолундан 
къысха хапар айтды. Сабийликден окъуна 
кёчгюнчюлюкню сынагъанды, къара ишде 
уруннганды. Азиядан къайтхандан сора 
Огъары Малкъарда школну бошагъанды. 
Аскерде да къуллукъ этгенди. Шофёр 
усталыкъны алып, тюрлю-тюрлю жерледе 
ишлеп тургъанды. Техникумну механизация 
бёлюмюн тауусханды. Огъары Малкъарда 
ара мюлкде механик, баш инженер болуп 

да уруннганды. 1995 жылда пенсиягъа 
чыкъгъанды.

Цийкъан улу сабийлеге кёп насийхат сёз 
айтханды. «Бизни тёлюню окъургъа сизнича 
онгу жокъ эди. Ариу, жылы отоуларыгъыз, 
билимли устазларыгъыз, окъугъуз, билим 
алыгъыз, бирер усталыкъ сайлагъыз. Би-
лимигизни, усталыгъыгъызны сизден бир 
киши сыйыраллыкъ тюйюлдю. Аллах сизге 
ариу къадар буюрсун», - дегенди.

Андан сора Цийкъанланы Светлана мах-
мутовна сёлешди. Ол кёп жылланы устаз 
болуп тургъанды. Сабийлени орус тилден, 
адабиятдан окъутханды. «Биз тёлю кёрген-
ни сиз сынамагъыз. Окъугъуз,  билимлиле 
болугъуз», - дегенди.

Аладан сора шахардан келген къонакъла 
сёлешдиле. Ол санда Евгения Шидакова, 
Фатима Курашева эм Османланы Хыйса. 

«Сизни тёлю сабийликни зауукълугъун 
сынамагъанды. Ач, жаланнганч да бол-
гъансыз, кёчгюнчюлюкню да сынагъансыз. 
Аланы барын да сынап, къыралыбызны 
айнытыугъа кёп къыйын салгъансыз. Сиз 
не уллу саугъагъа да тийишлисиз», - де-
гендиле.

Андан сора ала элден къауум абадан 
адамгъа «Урушну сабийлери» деген эсде 
къаллыкъ майдалла бергендиле. Бу жол 
аланы Алтууланы Зоя, Уянланы Хаулат, 
Къазийланы Халимат, Цийкъанланы Му-
радин, Цийкъанланы Светлана, Мусукланы 
Зухура, Црайланы Наифхан, Мамайланы 
Арзи, Жылкъыбайланы Кёккёз алгъандыла.

Саугъа къоллу болгъанла къонакълагъа 
ыразылыкъларын билдирип, кёп алгъышла 
айтдыла.

ЛЕЙЛУН улу Х.

Элли тиширыуланы  
къыйынларына – бийик багъа

Элли тиширыуланы халкъла аралы кюнюне  аталып, бу кюнледе республиканы 
Жамауат палатасында Къабарты-Малкъарда фермер мюлклени бла эл мюлк ко-
оперативлени ассоциацияларыны (АККОР) къурамында болгъан Элли тиширыу-
ланы Битеуроссей къымылдауларыны жамауат биригиую уллу байрам этгенди.

Урушну сабийлерине – майдалла
Проект

Къыйматлы 
башламчылыкъ 

Къабарты-Малкъарны Регионнга 
оноу этиу жаны бла арасындан бил-
диргенлерича, республикада кёчю-
рюлюучю мобил  аптекала къурау 
жаны бла федерал сынауну  кенг 
халда бардырыргъа хазырланадыла. 

 Эсге сала айтсакъ, быйыл биринчи 
сентябрьден башлап  къыралны он-
бир регионунда, ол санда Къабарты-
Малкъарда, бир  жерден башхасына 
кёчерге  жарагъан аптека пунктлада 
дарман сатарча мадарла этилгенди-
ле.  Ол   сынау 2029 жылны биринчи 
сентябрине дери бардырыллыкъды.  

Алай бла бусагъатда республикада 
проектни башларча тийишли жумуш-
ланы тамамлап кюрешедиле. Алада 
рецептурасыз эм иги кесек сурам 
болгъан дарманла  сатыллыкъдыла. 
Болсада сагъынлагъан пунктлада 
сакълау эм сатыу жаны бла  энчи 
сакълыкъ изленнген наркотик, пси-
хотроп препаратла эм башха тюрлю-
лери да боллукъ тюйюлдю.    

Проектни магъанасы стационар   
аптекаланы, медицина организаци-
яланы дарманла сатарча лицензия-
лары эм энчи предприниматель-фар-
мацевт  болмагъан узакъ эм аз адам 
жашагъан эллени  аслам сурам бол-
гъан дарманла бла жалчытыргъады. 

МАГОМЕТЛАНЫ Сулейман. 

ЭНИНЕ: 7. Кийикни тюрлюсю. 8. 
Нени да жалан кесине тартыу. 11. Не 
болгъанын билирге керекли тасха сёзле 
бла айтылгъан зат. 12. Аллай чеги да 
болады. 13. Бир тюрлю бир затха таукел 
этиу. 16. Къолда бек гитче бармакъчыкъ. 
17. Аллай адамгъа ышаннган къыйынды. 
18. Къарт атагъа алай да айтадыла та-
улу сабийле. 20. Ишни ашыгъышлыкъ 
бла, терклик бла этиу. 21. Белгили актёр 
Рахайланы… 22. Затны ауурлугъун аны 
бла ёнчелейдиле. 23. Европадан башха 
жерде туугъан адам. 25. Ингир къаран-
гысы тюшген заман. 29. Жютю бичакъгъа 
алай да айтадыла. 31. Сауут этиучю-
леде уста. 33. Ол тюрмеде турургъа 
тийишлиди. 35. Ауругъаннга аны бла да 
болушадыла мануалист докторла. 36. 
Тюрк халкъла ол жерден чыкъгъандыла 
дейдиле бир-бир тарыхчыла. 37. Къой 
къошлада бек керекли болады бирде 
ол адам. 38. Юбиляргъа тийишли сёз.

ЁРЕСИНЕ: 1. Бир тилге келалмай 
сёлешиу. 2. Адамны жашагъан жерине 
анга кёре келеди къагъыт. 3. Биз ол 
халкъ бла бирбиз деп турабыз. 4. Гитче 
кесекчикле. 5. Затны этерге таукел этген 
шарт. 6. Къырал оноучу. 9. Ол дуни-
яда ким да тилеген жер. 10. Резиннге 
ушагъан синтетика къурамлы зат. 14. 
Ёксюзлюкню баш шарты. 15. Суратлау 
чыгъармаланы жазгъан, тинтген адам.  
18. Кюн тюбюнде ол адамдан айы-
рылмайды. 19. Жолну аны бла хорлап 
башлайды анда баргъан. 24. Арт кюннге 
асыралгъан зат. 26. Адамны башхагъа 
этген игилиги, болушлугъу. 27. Кёзюр 
ойнагъанда картны аты. 28. Ууакъ аякъ-
лы малны бир тюрлюсю сюйюп кемирген 
терек. 30. Къара сёз бла жазылгъан 
уллу суратлау чыгъарманы автору. 31. 
Ала агъач къыргъан жерде бек керек 
боладыла. 32. Агъач кесекчик. 34. Ишчи 
атны тюрлюсю.

 Билдириу

 Масхара халда

Энине: 5. Къалам. 6. Садакъ. 9. Алгъыш. 11. Чолпан. 12. Тарпан. 15. 
Ууаз. 17. Къабыныу.  18. Алам. 19. Аманат. 20. Балата. 24. Азан.  25. 
Чабакълы.  26. Къарт. 29. Къасмакъ. 30. Къартыкъ. 31. Ырпыс. 33. 
Ортакъ. 34. Къумыс.

Ёресине: 1. Къаймакъ. 2. Къала. 3. Гъарш. 4. Чардакъ. 7. Агъырыкъ. 
8. Солуу. 10. Жамау. 13. Къазауат. 14. Сынаулу. 16. Заман. 18. Алтакъ. 21. 
Азлау. 22. Къатапа.  23. Артыкъ. 27. Габара. 28. Харбыз. 31. Ышан. 32. Сауу. 

«Беккахынны кёрдюнгмю, экен?»

Кёп болмай Къабар-
ты-Малкъарны Бийик тау 
къырал заповедниги «Рус-
Гидро» биригиуню респу-
бликада бёлюмюню бо-
лушлугъу бла Бызынгыны 
чыранларына экология 
жолчукъну тынгылы жан-
гыртыу, ол санда керек зат-
ла бла да жалчытыу жаны 
бла ишни тамамлагъанды. 
Энергетика биригиуден 
билдиргенлерине кёре, 
бу башламчылыкъны хай-
ырындан сагъынылгъан 
тийре энди къонакълагъа 
къоркъуусуз, айбат да бол-
гъанды. Аны бла бирге 
адамла табийгъатха да 
заран салмазча этилгенди. 
Быллай амал бусагъатда 
сурам ёсе баргъан жа-
рыкъландырыу туризмни 
айнытыугъа да ахшы къо-
шумчулукъду. 

Саулай алып айтханда, 
Бызынгыны чыранларына 
жол онеки жыл мындан 
алгъа ачылгъанды. Ол 
кезиуде «РусГидро» бла 
бирге заповедник аны 650 
метр тенгли бирде биринчи 
кесегин жарашдыргъан 
эди. Ызы бла 2015 жылда 
компанияны болушлугъу 
бла аны 1500 метрге жет-
дирирге онг табылгъанды. 
Алай бла саулай Россейде 
кийик табийгъатда жугъ-
утурлагъа къарарча жер 

жангыз мында къурал-
гъанды. 

 Тийишли ишлени ке-
зиуюнде жол ташдан эм 
башха абериледен таза-
ланнганды, суучукълада 
агъачдан кёпюрле ишленн-
гендиле, солурча жерле 
къуралгъандыла, билдириу 
белгиле, шинтикле да са-
лыннгандыла. Андан сора 
да, кече къалырча палат-
каладан лагерь да барды. 
Мында хар ким газ бла аш-
ларын да жылыталлыкъды. 
Жаныуарлагъа бичен неда 
мирзеу салыннган жерле 
да жарашдырылгъандыла. 
Экология жолну эм бийик 
жеринде уа тёгерек-башха 
– чыранлагъа, жугъутур-
лагъа да – къарарча уллу 
кёзюлдюреуюгю бла май-
данчыкъ барды. 

- Къабарты-Малкъарны 
Бийик тау къырал заповед-
ниги бла биз эрттеден бери 
байламлыкъ жюрютебиз. 
Регионлада экология жаны 
бла башламчылыкълагъа 
эмда «аяулу» туризмге 
себеплик этиу бизге не за-
манда да магъаналыды. 
Бызынгыны чыранларына 
жолчукъ мында жашагъан-
лагъа, тышындан келген-
леге да белгили болгъаны 
бла ёхтемленебиз. Кав-
казны быллай тамашалы 
табийгъатын сакълаугъа, 

аны аламатлыгъына, сей-
ирлигине заран салмай 
къараргъа онг табылгъа-
ны бизге ёхтемлик берген 
магъаналы жумушду,- де-
генди компанияны бизни 
республикада бёлюмюню 
башчысы Виталий Тотров.

Заповедникни таматасы 
Асанланы Зейтун да, иги 
кесек жылны аслам турист 
келип тургъанын, къар эм 
сакъ жауунла жолну иги 
да тозуратханларын айта, 
быллай жангыртыу ишле, 
адамлагъа таплыкъдан 
тышында, табийгъатны 
сакълаугъа да уллу къо-
шумчулукъ этгенлерин бел-
гилегенди. 

Эсге сала айтсакъ, «Рус-
Гидро» биригиуню башлам-
чылыгъы бла Къабарты-
Малкъарда экология жаны 
бла уллу жандауурлукъ иш 
этиледи. Аны чеклеринде 
социал, гуманитар, жа-
рыкъландырыу програм-
мала, акцияла, проектле 
бардырыладыла. Ол сан-
да биригиуню билеклиги 
бла экология маршрутла, 
жаяу жолчукъла къурала-
дыла, жаныуарланы, къа-
натлыланы эм битимлени 
сакъларча жумушла да 
толтуруладыла. 

МАГОМЕТЛАНЫ 
Сулейман. 

Деменгили чыранлагъа женгил жетерча

Кёчгюнчюлюкню кезиуюнде Къыр-
гъызстаннга бир элге холамлыла, 
басханчыла да тюшедиле. Ишлеял-
гъанла колхозда малчыла, сабанчы-
ла болуп тохтайдыла.

Тиширыуланы асламысы чюгюн-
дюр ёсдюредиле. Танг аласы бла 
бахчагъа чыгъадыла. Чюгюндюрню 
аман хансын тазалайдыла. Бараз-
нала орталары бла суу ийип сугъа-
радыла.

Холамлы къыз Зояны уа окъууу, 
билими да барды. Аны уа бухгалтер 
этип конторгъа аладыла. Ариу тилли, 
ариу къылыкълы таулу къызгъа битеу 
эл хурмет этеди.

Правленде жумушлары болгъан 
таулула бек алгъа анга келедиле, оно-
улашадыла. Бизни Зоячыкъ деп, къу-
бултмай, атын окъуна айтмайдыла.

Кюзге жууукъ Зоя, сабий табып, 
юйде болады. Алгъыннгы къыралы-
бызны эм уллу байрамларындан бири 
– Уллу Октябрь революцияны кюню 
– жетеди. Жамауат эл ортасына май-
даннга жыйылады – къагъанакъдан 
башлап гым-гым къартлагъа дери. 
Адам кёпдю. Ючайлыкъ жашчыгъын 
къоюнуна къысып, Зоя да келеди.

Майданны тёбен жанында уллу тал 
терек ёсе эди. Зоя аны салкъынында 
тохтайды. Кюн ортагъа ара мюлкню, 
эл советни къуллукъчулары да келди-
ле. Октябрь революцияны магъана-
сыны юсюнден айтдыла, келгенлени 
алгъышладыла. Ызы бла школчула 
назмула айтдыла, жырла жырлады-
ла. Ол кезиуде Зояны къатына бир 
басханчы тиширыу келди. Бир зат из-
легенча, терек тёгерегине къарады. 
Сора сабийи бла тургъан тиширыу 

таба бурулуп: «Э, къатын, беккахын-
ны иш кёрмедингми?» - деп сорду.

Зоя басханчы тюйюл эди, къайдан 
биллик эди беккахынны не болгъа-
нын. Алгъа: «Кёрмегенме», - деди. 
Басханчы тиширыу дагъыда айтды: 
«Бир бек керек эди, тапмайма къайда 
эсе да», - деп жарсыды. Къоюнунда 
къагъанагъы болгъан тиширыу бираз 
сагъыш этди да, ол алайгъа келген 
чакъда къауум адам алайтын ётген 
эдиле да, беккахын деген аладан 
бири сунду. Сора ол адамны ызын-
дан: «Кеси уа жашмы, огъесе къар-
тмы эди?» - деп сорду.

Кетип баргъан аны эшитгенде, 
сейир этип къарады. Бир зат да айт-
май, нёгерлерини къатларына келди. 
«Къызла, эрге баргъан тиширыу 
ауруса, сабий тапса, сау болур, дей-
диле, бизни бухгалтерибиз а сабий 
тапханлы, акъылдан шашып окъуна 
къалгъанды», - деди.

«Нек айтаса алай», - дегенлеринде 
уа: «Мен беккахынны кёрмедингми 
деп соргъанымда, ол а къартмы, 
жашмы эди, деп жууаплады. Харип-
чик, беккахынны къартмыды, жаш-
мыды деп соргъаннга сау адамды 
деп, къалай айтырыкъса».

Аны эшитгенде, къызла харх этип 
кюлдюле. Колхозну председателини 
сёзюне тынгылап тургъанла кюлкю 
тауушха бурулдула.

Артда иш да басханчы тиширыуну 
кёрселе нёгерлери: «Беккахынны 
кёрмегенмисе экен, ол а жашмы, 
къартмы эди, маржа», - деп, масхара 
этип тургъандыла.

ОСМАНЛАНЫ Хыйса.

Хурметли жамауат!
Тынгылы ремонт этиу ючюн хакъны заманында тёлемей, борчугъуз жыйылгъан 

эсе, аны тёлеуню тюрлендириуню юсюнден келишим этерге онг барды. Алай 
аны ючюн пеняны толусунлай тёлерге керекди. Андан сора баш борчугъузну 
ёлчеми 6-10 айгъа юлешинеди, ай сайын тергелген ёлчемни эсге алыу бла.

Квитанцияланы сизге келишимге кёре жарашдырып берликдиле. Келишим 
этер ючюн адам кеси келирге керекди, биргесине аны инсанлыгъына шагъатлыкъ 
этген документни алып.

Бютюн толу хапар билирге сюйгенле бу телефон номерлеге сёлеширге бол-
лукъдула: 42-56-91, МАХ-ха да: 8 967 425-15-16. Электрон почтабызда да 
(regoperator.07@mail.ru) билдириуле этилгенлей турадыла.

Борчлары болгъанланы эслерине

КЪОНАКЪЛАНЫ Хасан  

 Росгвардия

Тёппеланы Арина
Таулу къыз

Тёппеланы Азаматны къызы Арина медколледжни студентиди.
«Таулу къыз» эришиуде хорлагъанны аты 2026 жылда декабрь-

де белгили боллукъду.

Мухолда жюзюм терек
Огъары Малкъарда  алма-

ланы алыкъа жыйып да боша-
магъандыла. Алай бу жол туугъ-
ан элимде мени сейирсиндир-
ген жюзюм терек болду. Бишип 
тургъан жюзюмлени татыулары 
ёзендегиледен эсе игидиле, 
кюшлю да тюйюлдюле. Ала 
Мухолда Гасыланы Алимни 
бахчасында ёседиле. Аланы 
кёргюнчю,  элибизде жюзюм 
ёсмеген сунуп тургъанбыз.

Суратны МАМАЙЛАНЫ 
Алий алгъанды.

Къабарты-Малкъар Республиканы Парламентини депутатлары 
эмда КъМР-ни Парламентини Аппаратында ишлегенле Къабар-
ты-Малкъар Республиканы Парламентини Аппаратыны биринчи 
башчысы (1993-2004) ЖИГАТОВ Александр Азаматовични ёл-
генине уллу бушуу этгенлерин билдирип, аны жууукъларына бла 
ахлуларына къайгъы сёз бередиле.

Республикалы  кёп профильли 
гимназияда, КъМР-ни тарыхында 
биринчи кере болуп, Росгвардия-
ны кадет классы къуралгъанды.   
Бу кюнледе уа кюч ведомствону 
регион управлениясында кур-
сантла ант этгенлерине аталып, 

къууанчлы жыйылыу болгъанды.
Тюбешиуге Росгвардияны 

къуллукъчулары бла ветеран-
ланы биригиулерини башчы-
сы Руслан Хужоков, «Боевое 
братство»  жамауат биригиуню 
регион бёлюмюню таматасы 

Гелястанланы Барисбий, Ата 
журтха сюймекликге юйретиу эм 
аскерде къуллукъ этиуге хазыр-
лау жаны бла араны келечиси  
Тамирлан Верес, устазла, ата-
анала къатышхандыла.  

Къууанчлы жумушла Россей-
ни эм Къабарты-Малкъарны 
гимнлери бла ачылгъанды. Аны 
Росгвардияны Звёздный элде 
орналгъан бёлюмюню оркестри 
сокъгъанды.

Курсантла кадетни атын бий-
икде жюрютюрге, низамлы бо-
лургъа, Ата журтха къуллукъ 
этиуню тёрелерин сакъларгъа 
ант этгендиле. Ызы бла жаш 
адамлагъа погонла эм удосто-
веренияла берилгендиле. Ол а 
курсант жашау башланнганыны 
белгиси болгъанды.

Тюбешиу ишчи борчларын 
толтургъан кезиуде жан берген 
аскерчилени эсгертмелерине 
гюлле салыу эм аланы хурмет-
лерине бир минут шош туруу бла 
бошалгъанды. 

ТИКАЛАНЫ Фатима 
хазырлагъанды.

Алгъаракъда болгъан «Яблоч-
ный джем» фестивальгъа кел-
генлени араларында сабийлери 
бла солургъа, суратха да тю-
шерге сюйген жерле бар эдиле. 
Аладан бири «Баланс кофе» 
къош эди. Ата-анала кофе иче 
тургъунчу, сабийлери сурат эти-
уде хунерлерин кёргюзтгендиле. 
Бу суратда Эльмира Кармокова-
Купова Адам Нагирге бла Мила-
на Битоковагъа суратны къалай 

этерге керек болгъанын юйрете 
турады. Башха сабийле уа стол 
футбол оюнда эришгендиле.

Тогъузаланы Роза фестиваль 
баргъан кюн хычинле бла кё-
плени сыйлагъанды. Келген 
къонакъла ол этген хычинлени 
махтагъанларын кесибиз да 
эшитдик.

Суратланы МАМАЙЛАНЫ 
Алий алгъанды.

Кадетни сыйын тюшюрмей жюрютюрге ант этгендиле

Чынтты къонакъбайлыкъ

Тогъузаланы Роза.

Энди Сокъурла бла кёзлери 
иги кёрмегенле хайырланнган   
Брайльни шрифтинде  къарачай-
малкъар тилде да окъургъа амал 
барды. Аны Къарачай шахарны 
3-чю номерли орта школуну 
устазы Алийланы Лариса жараш-
дыргъанды.  

- Къарачай-малкъар тилде 
окъурча орус  харфла аламат 

келишедиле. Аны себепли  уллу 
тюрлениуле кийирирге тюшме-
генди. Жаланда  орус харф-
лыкъда болмагъан беш харфны   
тактил белгилеге келишдирирге 
тюшгенди,- дегенди социал про-
ектге башчылыкъ этген Къоркъ-
мазланы Руслан. 

  Ол айтханнга кёре, Брайльни 
шрифти бла къарачай-малкъар 

харфлыкъ  «Къарангыда кё-
рюрча» деген жарыкъландырыу 
проектни чеклеринде къурал-
гъанды. Кёп болмай аны  бла 
биринчиле болуп Алийланы Умар 
атлы Къарачай-Черкес къырал 
университетни къонакъбайлыкъ 
тёреле жаны бла бёлюмюню сту-
дентлери шагъырейленнгендиле. 

 МАГОМЕТЛАНЫ Сулейман 
хазырлагъанды. 

Россейде 26 октябрьден башлап 
7 ноябрьге дери Темир ахчаны 
ыйыгъы ётерикди. Бу жол анга 
банкланы Къабарты-Малкъарда  
бёлюмлеринден 14-сю, уллу тюкен-
ле да къатышырыкъдыла. 

Алайды да, темир ахчалары бол-
гъанла  аланы тюкенлеге бла бан-
клагъа элтип, къагъыт сомлагъа 
алышыргъа боллукъдула. Алада 
ахчаны къолугъузгъа берликдиле 

неда счётугъузгъа ётдюрлюкдю-
ле. Кёп заман къоратмаз ючюн а, 
аланы башха-башха жыйып элтсе 
игиди. Ахчагъызны алышырдан 
алгъа, аллай эмда башха шартланы 
юслеринден сорургъа тийишлиди.

Акцияны  жорукъларыны, ахча-
ны  алышхан жерлени юслеринден 
да https://монетнаянеделя.рф. 
сайтда тынгылы жазылыпды.

КУРДАНЛАНЫ Сулейман. 

 Хунерлик

 Себеплик

Къарачай-малкъар тилде ким да окъурча

Акция 

Темир ахчаланы алышыргъа – аламат онг 


